
2020 йил 25 январдан чиқа бошлаган    

ЯНГИ ТАЙИНЛАНГАН ЭЛЧИЛАРГА ШАРАФЛИ ВА МАСЪУЛИЯТЛИ ФАОЛИЯТИ 
²АМДА ²АМКОРЛИКНИ МУСТА²КАМЛАШ ИШЛАРИДА КАТТА ИШОНЧ БИЛДИРИЛДИ
6 март куни хорижий давлатларнинг мамлакатимизга янги тайинланган элчилари томонидан 

ишонч ёрлиқларини топширишга бағишланган тантанали маросим бўлиб ўтди.

Ўзбекистон Республикаси Президенти 
Шавкат Мирзиёев Фавқулодда ва мухтор 
элчилар — Миср Араб Республикасидан 
Тамер Фатхи, Италия Республикасидан 
 Пергабриель Пападиа де Боттини, Қирғиз 
Республикасидан Дуйшонқул Чотонов, 
 Беларусь Республикасидан Александр 
 Огородников, Грузиядан Давид Котария ва 
Туркия Республикасидан Уфук Улуташнинг 
ишонч ёрлиқларини қабул қилиб олди.

Давлатимиз раҳбари дипломатик ваколат-
хоналар раҳбарларини янги Ўзбекистондаги 
шарафли миссияси бошлангани билан сами-
мий табриклади.

Дунёда зиддиятлар кескинлашиб, гео-
сиёсий рақобат кучайиб бораётган ҳозирги 
даврда дўст давлатларнинг бир-бирини қўл-
лаб-қувватлаши ҳар қачонгидан ҳам муҳим 
экани таъкидланди.

Бундай шароитда Ўзбекистон ўзининг 
очиқ ва прагматик ташқи сиёсати билан 
ўзаро ҳурмат ва дўстликни мустаҳкамлаб, 
дунёнинг барча минтақаларидаги давлатлар, 
халқаро ташкилотлар ва глобал молиявий 
институтлар билан амалий шерикликни ри-
вожлантирмоқда.

Президентимиз умумий сиёсий ирода ту-
файли Марказий Осиё яхши қўшничилик, 
ишонч ва интеграция минтақасига айланиб 
бораётганини алоҳида таъкидлади.

Жорий йилда Ўзбекистон Марказий Осиё 
давлатлари раҳбарларининг Маслаҳат учра-
шувларида раислик қилмоқда ва Тошкент 
шаҳрида бўлиб ўтадиган тарихий саммитга 
тайёргарлик кўрмоқда.

Бўлаётган жадал ўзгаришлар туфайли 
минтақамизга қизиқиш тобора ортиб, “Мар-
казий Осиё плюс” мулоқот майдони кенга-
йиб бораётгани таъкидланди.

Жорий йил апрель ойида мамлакати-
мизда “Марказий Осиё — Европа Итти-
фоқи” биринчи саммити, май ойида эса 
“Марказий Осиё — Кўрфаз араб мамла-
катлари” форматидаги иккинчи учрашув 
бўлиб ўтади.

Кейинги йилларда Ўзбекистон ташаб буси 
билан Бирлашган Миллатлар Ташкилоти 
 доирасида 11 та резолюция қабул қилингани 
алоҳида қайд этилди.

Жорий йилда мамлакатимизда Парла-
ментлараро иттифоқнинг 150-юбилей 
 ассамблеяси ва ЮНЕСКО Бош конферен-
циясининг 43-сессияси ўтказилиши, 2027 
йилда Ўзбекистон Қўшилмаслик ҳаракатига 
раислик қилиши ҳам давлатимизнинг халқа-
ро майдондаги нуфузи тобора ортиб бораёт-
ганини тасдиқлайди.

Ўтган йили жалб қилинган хорижий ин-
вестициялар ҳажми 35 миллиард долларни 
ташкил этиб, экспорт 27 миллиард доллар-
дан ошган. Янги инновацион форматда ўт-
казиладиган Тошкент инвестиция форумига 
тайёргарлик кўрилмоқда.

— Ислоҳотларимиздан кўзланган асо-
сий мақсад — ҳар бир инсон манфаатла-
рини таъминлаш ва аҳоли даромадларини 
ошириш, “келажак иқтисодиёти” ва илғор 
инфратузилмани барпо этиш, жозибадор 
инвестиция ва ишбилармонлик муҳитини 
таъминлашдан иборат. “Ўзбекистон — 
2030” стратегияси доирасида белгилаб ол-
ган улкан мақсад ва режаларимизни амалга 
ошириш учун бизда етарли салоҳият ва 
имкониятлар, энг муҳими, кучли инти-
лиш ва сиёсий ирода бор, — деди Шавкат 
 Мирзиёев.

Ўзбекистоннинг Жаҳон савдо ташкило-
тига аъзо бўлишини қўллаб-қувватлагани 

учун дипломатик миссиялар раҳбарлари ва-
киллик қилаётган мамлакатлар ҳукуматлари-
га миннатдорлик билдирилди.

Давлатимиз раҳбари Миср Араб Респуб-
ликаси элчисига мурожаат қилар экан, ушбу 
мамлакат Ўзбекистоннинг Яқин Шарқдаги 
ишончли ҳамкори эканини таъкидлади.

Сиёсий маслаҳатлашувлар мунтазам 
равишда ўтказилмоқда. Ўтган йили Ҳуку-
матлараро комиссия йиғилиши, 3 та йирик 
бизнес форуми муваффақиятли ўтказилди. 
Икки мамлакат етакчи компанияларининг 
кооперацияси кенгаймоқда.

Миср Президенти Абдулфаттоҳ ас-Сиси-
нинг мамлакатимизга ташрифи икки томон-
лама муносабатларда янги даврни бошлашда 
муҳим воқеа бўлиши таъкидланди.

Мисрнинг етакчи ташкилотлари ва ком-
паниялари иштирокида энергетика, кимё, 
қишлоқ хўжалиги, геология, туризм, тўқима-
чилик ва бошқа тармоқларда қўшма дастур 
ва лойиҳаларни амалга ошириш истиқбол-
лари қайд этилди.

Давлатимиз раҳбари Араб давлатлари 
лигасининг яқинда ўтган саммитида Миср 
Президенти томонидан илгари сурилган Ға-
зони тиклаш режасини қабул қилиш ташаб-
бусини юқори баҳолади.

Ўзбекистон етакчиси Италия улкан сиё-
сий ва иқтисодий салоҳиятга эга муҳим стра-
тегик шерик эканини таъкидлади.

Бугунги кунда Италия компаниялари би-
лан “яшил” энергетика, кимё, машинасоз-
лик, енгил саноат, қишлоқ хўжалиги, соғлиқ-
ни сақлаш, фармацевтика, таълим ва туризм 
соҳаларида йирик лойиҳалар муваффақият-
ли амалга оширилмоқда.

Ташқи ишлар вазирларининг “Италия 
— Марказий Осиё” форматидаги мулоқо-

ти давом этмоқда. Турин политехника  
ва Пиза университетларининг Тошкент 
шаҳридаги филиали самарали фаолият 
юритмоқда.

Ўтган йили биринчи марта етакчи олий 
таълим муассасалари форуми ўтказилди. 
Яқинда Рим ва Виарежио шаҳарларида 
 Ўзбекистон маданияти кунлари бўлиб ўтди.

Яқин кунларда Ҳукуматлараро ишчи гу-
руҳ йиғилиши ва бизнес форуми, Ломбардия 
губернаторининг Ўзбекистонга ташрифи 
ҳамда Ҳудудлар кенгаши бўлиб ўтади. Бун-
дан ташқари, қўшма инвестиция фондини 
ташкил этиш муҳимлиги қайд этилди.

Италия Бош вазирининг мамлакатимизга 
жавоб ташрифини ташкил этиш асосий вази-
фа этиб белгиланди.

Қирғизистон Ўзбекистоннинг яқин қўш-
ниси ва стратегик шеригидир.

Кейинги йилларда товар айирбошлаш 
ҳажми 4 баробар ортди, қўшма корхоналар 
сони 300 тага етди. Ҳудудларда автомобиль 
заводи, тўқимачилик фабрикалари, тиббиёт 
марказлари, агрокластерлар ишга тушди.

Ўтган йил декабрь ойида “Хитой — 
Қирғизистон — Ўзбекистон” темир йўли 
қурилиши бошлангани муҳим тарихий воқеа 
бўлди.

Шу ойда Хўжанд шаҳрида Ўзбекистон, 
Қирғизистон ва Тожикистон етакчилари 
иштирокида уч томонлама саммит бўлиб 
ўтади.

Ҳукуматлараро ва парламентлараро ко-
миссиялар, Ҳудудлараро форум ва Ишбилар-
монлар кенгаши фаолияти натижадорлигини 
таъминлаш зарурлиги таъкидланди.

Кейинги йилларда Ўзбекистон — 
 Беларусь ҳамкорлиги сифат жиҳатидан янги 
босқичга кўтарилди.

Ўтган йил февраль ойида Беларусь Пре-
зиденти Александр Лукашенконинг мам-
лакатимизга расмий ташрифи кўп қиррали 
шерикликни кенгайтиришга қўшимча суръат 
бағишлади.

Товар айирбошлаш ҳажми изчил ортиб 
бормоқда, қўшма корхоналар сони 240 тага 
етди. Яқин кунларда сиёсий маслаҳатлашув-
лар, Ҳукуматлараро комиссия йиғилиши ва 
ишбилармонлик тадбирлари бўлиб ўтади.

Давлатимиз раҳбари қишлоқ хўжали-
ги, электротехника, енгил саноат, соғлиқни 
сақлаш, қурилиш ва уй-жой коммунал хўжа-
лиги соҳаларида кооперацияни кучайтириш 
зарурлигига алоҳида эътибор қаратди.

Ҳудудлараро, тиббиёт ва таълим форум-
ларини самарали ўтказиш муҳимлиги қайд 
этилди.

Ўзбекистон Президенти Грузия Жанубий 
Кавказдаги ишончли ҳамкоримиз эканини 
таъкидлади.

Ўтган йили товар айирбошлаш 50 фоиз-
га ошди. Юк ташиш ҳажми ортмоқда, банк 
соҳасидаги ҳамкорлик мустаҳкамланмоқда.

Ҳукуматлар ва парламентлар даражаси-
даги алоқалар фаоллашди, маданий ва ту-
ризм алмашинувлари кенгаймоқда.

Грузия Бош вазири Ираклий Кобахидзе-
нинг куни кеча Ўзбекистонга амалга ошир-
ган расмий ташрифи якунлари икки томон-
лама муносабатлар ривожида янги босқич 
бўлишига ишонч билдирилди.

Товар айирбошлашни янада ошириш, ло-
гистика ва транзит, туризм, фармацевтика, 
қишлоқ хўжалиги ва тўқимачилик соҳалари-
да кооперацияни кучайтириш масалаларига 
алоҳида эътибор қаратилди.

Жорий йилда ҳудудлар бизнес форуми, 
миллий маҳсулотлар ярмаркаси, маданият 

кунларини ўтказиш муҳимлиги қайд этил-
ди.

Давлатимиз раҳбари Туркия элчисига 
мурожаат қилар экан, фаол сиёсий мулоқот 
туфайли икки томонлама муносабатлар кенг 
қамровли стратегик шериклик даражасига 
кўтарилганини таъкидлади.

Ўтган йили товар айирбошлаш 3 мил-
лиард долларга, ўзлаштирилган инвестиция-
лар ҳажми 2 миллиард долларга, қўшма кор-
хоналар сони 2 мингтага етди. Туркиянинг 
етакчи компаниялари билан иқтисодиётнинг 
устувор тармоқларида йирик кооперация 
лойиҳалари амалга оширилмоқда. Тошкент-
да Туркий давлатлар халқаро университети 
ташкил этилмоқда.

Янги истиқболли йўналишлар ва аниқ 
лойиҳаларни илгари суриш мақсадида жо-
рий йилда Ўзбекистонда олий даражадаги 
Стратегик ҳамкорлик кенгашининг навбат-
даги йиғилишини ташкил этиш муҳимлиги 
қайд этилди.

Маросим якунида давлатимиз раҳбари 
янги тайинланган элчиларга шарафли ва 
масъулиятли фаолиятида катта муваффақи-
ятлар тилади, шерикликни мустаҳкамлаш 
учун мавжуд барча имкониятлардан самара-
ли фойдаланишга чақирди, ҳудудлар ва хусу-
сий бизнес вакиллари билан фаол ҳамкорлик 
қилишни тавсия қилди.

Ўз навбатида, дипломатлар самимий қа-
бул ва самарали фаолияти учун яратилган 
шароитларга миннатдорлик билдириб, Ўз-
бекистон билан кўп қиррали ҳамкорликни 
фаол илгари суриш йўлида ўзларининг бу-
тун профессионал тажрибаси ва билимидан 
фойдаланишга тайёр эканини таъкидлади-
лар.

ЎзА

ЁРУҒ КЕЛАЖАК КАФОЛАТИ,
 ҲАЁТИМИЗ ОЙ ВА ҚУЁШИДИР!

Мамлакат тараққиёти, жамият бирдамлиги оналар, умуман, 
хотин-қизларнинг қанчалик қадр топаётгани билан ўлчанади. 
Чунки ўзлигини таниган одам, аввало, оиласи, онаси, опа-
сингиллари оғирини енгил қилиш ҳақида ўйлайди.

Бугун Ўзбекистонда аёлларни қадрлаш, 
уларга барча шарт-шароитни яратиб бериш-
га қаратилган ислоҳотлар замирида ана шун-
дай ҳаётий ҳақиқат бор. Кейинги йилларда 
хотин-қизлар таълими, уларнинг бандлигини 
таъминлаш борасида жуда катта ислоҳотлар 
қилинди. Улар таълим олса, бутун халқ би-
лимли бўлади, деган ҳаётбахш ғоя атрофи-
да жуда катта ўзгаришларга йўл очилмоқда. 
Бунинг натижаси ҳам жуда тез кўзга ташла-
на бошлади. Аёллар ўз ўрнини топиб, ҳатто 
раҳбарлик лавозимларида ҳам бошқалар-
дан қолишмаслигини исботламоқда. Спорт,  

таълим, тадбиркорлик каби ўнлаб соҳаларда 
етакчи аёллар синфи пайдо бўлди. Булар-
нинг барчаси янги Ўзбекистоннинг қиёфаси, 
Учинчи Ренессанс пойдеворидир. Зеро, улар 
ёруғ келажак кафолати, ҳаётимизнинг ой ва 
қуёшидир! 

“Янги Ўзбекистон” газетасининг 8 март – 
Халқаро хотин-қизлар куни муносабати би-
лан тайёрланган ушбу сонини юртимизнинг 
ана шундай фаол, жамият ривожига ўзига 
хос ҳисса қўшаётган аёлларига бағишладик. 

8 март – 
Халқаро хотин-қизлар куни

ЯНГИ ЎЗБЕКИСТОНДА ГЕНДЕР ТЕНГЛИГИ:
ОРЗУЛАР ҲАҚИҚАТГА АЙЛАНДИ

Куни кеча давлатимиз раҳбарининг “8 март — Халқаро 
хотин-қизлар куни муносабати билан мукофотлаш 
тўғрисида”ги фармони эълон қилинди. Ўзининг кўп 
йиллик самарали меҳнати, юқори касбий малакаси ва 
маҳорати билан янги Ўзбекистонни барпо этиш, халқимиз 
фаровонлигини юксалтириш йўлида алоҳида ташаббус ва 
ибрат кўрсатиб келаётган бир гуруҳ опа-сингилларимиз 
мамлакатимизнинг юксак мукофотларига сазовор бўлди. 

Буюк ´збек й´ли

Тўғриси, ушбу рўйхатда илм-фан, 
таълим, тиббиёт, техника, иқтисодиёт, 
хавфсизлик каби турли соҳаларда фи-
докорона меҳнат қилаётган хотин-қиз-
лар билан бир қаторда кўча ва хиёбон-
ларимизни, маҳаллаларимизни озода 
сақлаётган заҳматкаш, оддий аёллар 

ҳам борлигини кўриб, чин дилдан қу-
вондим. Қувонмай бўладими? Ахир 
мамлакатимизда хотин-қизлар жамият-
даги мавқеи, ёши, миллати, динидан 
қатъи назар, давлатимиз эътибори ва 
ардоғида. 

Давоми 3-бетда 2-бетга қаранг.



Президентимиз жуда тўғри қайд этди. 
Коррупцияга “жамият танасидаги саратон” 
сифатида қараш керак. Энг асосийси, бутун 

жамоатчилик бирлашиб курашиши зарур. Зеро, 
бу халқимиз, фарзандларимизнинг эртанги куни, 
фаровон ҳаёти учун кураш масаласидир.

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Серикбай УСЕНОВ,
Қозоқ миллий маданият 

маркази раиси:

— Аввало, коррупцияга қар-
ши курашишда ҳар бир фуқаро 
фаол бўлиши керак. Бунда, энг 
асосийси, ёш авлоднинг ушбу 
иллатга нисбатан фуқаролик по-
зициясини шакллантириш зарур.

Коррупция жамиятда адолат-
сизлик, тенгсизлик ва аҳолининг норозилиги-
ни келтириб чиқаради. Бу эса барча соҳадаги 
ислоҳотлар натижасига салбий таъсир этади. 
Қолаверса, айрим фуқароларнинг ҳуқуқий 
онги ҳамда маданияти етарли эмаслиги, 
ҳақ-ҳуқуқини ҳимоя қила олмаслиги жамиятда 
адолат мезони бузилишига сабаб бўлмоқда.

Ушбу йўналишдаги тарихий йиғилиш-
дан зарур хулосалар чиқардик. Президенти-
миз таъкидлаганидек, бугун биз коррупция 
билан эмас, унинг оқибатлари билан кура-
шиб юрибмиз. Аслида, унинг олдини олиш 
билан шуғулланишимиз керак.

Коррупция – жамият 
танасидаги саратон

Коррупция ҳар қандай замон ва маконда юрт тараққиёти, 
одамлар фаровонлигига ғов бўлиб келган. Шу маънода, 
Президентимизнинг жорий йил 5 март куни Коррупцияга 
қарши курашиш бўйича миллий кенгаш йиғилишидаги нутқи 
барчамизни бу иллатга қарши курашда бирдамликка чақирди, 
десак муболаға бўлмайди. Чунки коррупцияга қарши кураш ҳар 
бир соф виждонли инсоннинг муқаддас бурчидир.
Мамлакатимизда сўнгги йилларда бу иллатга қарши курашиш 
бўйича тегишли қонунлар қабул қилиниб, янги тизим яратилди. 
Қатор ташкилотлар фаолияти йўлга қўйилди.

НУРОНИЙЛАР КОРРУПЦИЯГА 
ҚАРШИ КУРАШНИНГ ОЛДИНГИ 

САФИДА БЎЛАДИ

АНИҚ МАНзИЛГА 
ЙЎНАЛТИРИЛГАН 55 ТАШАББУС

ДАБДАБА ВА ҲАШАМГА 
БЕРИЛГАНЛАРНИ ТАРТИБГА 

ЧАҚИРИШ ВАҚТИ КЕЛДИ

Рустам КАЛОНОВ,
“Нуроний” жамғармасининг

Тошкент шаҳри бўлими 
раиси, сенатор:

— Давлатимиз раҳбари жа-
моатчиликка мурожаат қилиб, 
коррупцияга қарши кураш 
умуммиллий вазифа, ҳар бир 
ватанпарвар юртдошимизнинг 
виждон иши эканини таъкид-
лади.

Президентимиз жуда тўғри қайд этди. 
Коррупцияга “жамият танасидаги сара-
тон” сифатида қараш керак. Энг асосийси, 
бутун жамоатчилик бирлашиб курашиши 
зарур. Зеро, бу халқимиз, фарзандлари-
мизнинг эртанги куни, фаровон ҳаёти 
учун кураш масаласидир.

Коррупцияга қарши кураш-
нинг олдинги сафида, албат-
та, нуронийлар туриши керак. 
Ҳаром билан ҳалолни ёшларга 
бугун биз ўргатмасак, эртага 
кеч бўлиши шубҳасиз. Шундай 
экан, ҳаммамиз ягона куч бў-
либ, Президентимиз атрофида 
жипслашиб ҳаракат қилсак, 
албатта, ижобий самарага эри-
шамиз.

Шу боис, жамиятимиз, ўзлигимиз, 
миллий қадриятларимизга ёт бу иллатни 
маҳалла фаоллари, нуронийлар, зиёлилар 
— ҳаммамиз бирлашиб, фарзандларимиз-
га боғчадан, мактабдан бошлаб сингди-
рамиз ва албатта, уни таг-томири билан 
қуритамиз. Бунга кучимиз ҳам, қурбимиз 
ҳам етади.

Элдор ТУЛЯКОВ,
“Тараққиёт стратегияси” 

маркази ижрочи директори:

— Мамлакатимизда турли 
соҳалардаги изчил ислоҳотлар 
самарасини кўряпмиз, сезяп-
миз. Аҳоли фаровонлиги ош-
моқда. Давлат кўрсатаётган 
хизматлар ҳажми ва сифати 
ортяпти. Энг муҳими, хизмат 
кўрсатишда инсон омили камаймоқда.

Коррупцияга қарши курашиш бўйича 
миллий кенгаш йиғилишида Президентимиз 
бугунги ислоҳотлар самарадорлигига муайян 
маънода тўсиқ бўлаётган, соя солаётган ғов 
коррупция эканини алоҳида қайд этди.

Таъкидлаш лозимки, коррупцияга қарши 
курашиш масаласида илк маротаба бундай 
кўламли йиғилиш ўтказилди. Давлатимиз раҳ-
бари коррупцияга қарши кучли сиёсий иродани 
намоён этди. Аҳамиятли жиҳати, йиғилишда 
аниқ мақсадга йўналтирилган 55 та ташаббус 
илгари сурилди. Улар доирасида 5 та қонун,  
12 та фармон ва қарор ишлаб чиқилади. Кор-
рупцияга қарши курашишда парламент, мил-
лий ва ҳудудий кенгашлар, фуқаролик жамияти 
 институтларининг роли оширилади.

Албатта, буларнинг барчаси мамлакати-
мизнинг янада жадал ижтимоий-иқтисодий 

Келажакка асосий таҳдид-
лардан бири, бу — коррупция. 
Давлатимиз раҳбари йиғилишда 
жамиятдаги коррупциянинг 
илдизи дабдаба ва ҳашамда 
эканини  айтди. Албатта, бу-
нинг олдини олиш учун энди 
жиддий ишлаш, зарур тарғи-
бот-ташвиқот тадбирларини 
олиб бориш, керак бўлса, бун-
дай фуқароларнинг масаласини 

маҳалла-кўй иштирокида кўриб чиқиш, тар-
тибга чақириш пайти келди деб ўйлаймиз.

Маҳаллаларда, миллий марказларимизда 
тизимли равишда жиноятчиликка қарши кура-
шиш ҳафталикларини ўтказиб келамиз. Юрти-
миздаги тинчлик ва барқарорликни қадрлаш, 
кечаги кун билан бугунги куннинг фарқини 
яхши тушуниш, маҳаллада, тўй-маъракада 
ортиқча исрофгарчиликка йўл қўймаслик, ҳа-
лоллик ва шукроналик билан ҳаёт кечиришни 
тушунтириш бўйича “йўл харитаси” тузиб ол-
дик. Бу борада жамиятимизда тўпланган яхши 
тажрибаларни кенг тарғиб қиламиз.

юксалиши, инсон манфаатлари-
ни ҳамма нарсадан устун қўйиш 
тамойилининг ҳаётга татбиқ 
этилишига хизмат қилади.

Йиғилишда, шунингдек, йи-
рик лойиҳаларни коррупцияга 
қарши юқори даражадаги стан-
дартлардан келиб чиқиб баҳо-
лаш лозимлиги таъкидланди. 
Мутасаддиларга бундай инвес-
тиция лойиҳаларида халқаро 

коррупцияга қарши стандартларни жорий 
этиш, йирик аукцион шартларини рақобат-
дошлик экспертизасидан ўтказишни йўлга 
қўйиш топширилди.

Бу борада хорижий инвесторлар мисол 
қилиб келтирилгани бежиз эмас. Чунки 
“Ўзбекистон — 2030” стратегиясида хо-
рижий инвестицияни жалб этиш кўла-
мини кенгайтириш борасида алоҳида 
мақсадлар белгиланган. Қачон хорижий 
инвес тор кўпаяди? Қачонки улар мамла-
катда қонунлар ишлаётгани, давлат ор-
ганлари ўзининг ишини виждонан бажа-
раётгани, жамиятнинг коррупциядан холи 
эканига ишонса.

Президентимиз таъбири билан айтганда, 
жиноятчилик маҳкам жиловланган, хавфсиз 
жойга инвестор кўпроқ маблағ киритади, 
одамларимизнинг ишончи янада ортади.

март – Халқаро хотин-қизлар куни

Аёллари қадрланган халқнинг эртанги 
кунидан кўнгли тўқ. Бугун хотин-қизларга 
ҳурматни ҳар жабҳада кўряпмиз. Юқорида 

айтганимдек, ўзбек аёллари дунёда тенгсиз 
эканига қайта-қайта амин бўлганман. Шундай 
экан, улардаги самимият, гўзаллик, муҳаббат ва 
садоқатга ҳеч қачон кўз тегмасин!

Фаррух ЗОКИРОВ,
Ўзбекистон халқ артисти,
“Ялла” ансамбли раҳбари:

— Айтишга осон, лекин ижодий 
фаолиятим бошланганига ҳам 60 йил 
бўляпти. Бу вақтда “Ялла” ансамбли 
билан дунёнинг ҳамма ҳудудида бўл-
дим. Биз бормаган давлатларни сана-
сангиз, бармоғингиз ортиб қолади. Бу 
гапни мақтаниш учун айтмаяпман. Де-
моқчи бўлганим шуки, ҳеч бир жойда 
ўзбекистонлик аёлларга етадигани йўқ. 
Қайси миллат вакиласи бўлишидан 
қатъи назар, энг фариштали, самимий, 
садоқатли ва гўзал аёлларга бой мамла-
кат — Ўзбекистон!

Аёллар азалдан Шарқда алоҳида 
 эъзозланган, қадрланган. Шоирлар улар 
таърифида ашъорлар битган, шоҳлар 
эса аёл шаъни ҳимояси учун ўзаро 
жанг га кирган. Уларга атаб обидалар 
бунёд этилган, ҳофизлар мадҳ этиб, 
қўшиқ куйлаган, куй яратган. Камина-
нинг ижодида ҳам она, аёл, муҳаб бат 
ва садоқат мавзулари салмоқли ўрин 
тутади. Қўшиқларимиз орқали ўз ҳур-
матимизни изҳор қилишдан ҳеч қачон 
чарчамаганмиз.

Аёл деганда ҳар биримизнинг кўз 
олдимизда, энг аввало, оналаримиз на-
моён бўлади. Она — ҳаётдаги ҳақиқий 

 йўлбошчи, инсоннинг биринчи устози 
ва ёрдамчиси. Унинг муҳаббати чексиз, 
бағрикенг ва меҳри ҳаддан ташқари му-
каммал. Она — фарзандининг биринчи 
дўсти, ёлғизликдаги ҳамроҳи ва қийин-
чиликда қувват манбаи. Унинг ҳимояси 
ва сабри ҳар қандай оғирликни енгишга 
ёрдам беради.

Онам Шоиста Саидова мусиқали 
драма театрида фаолият юритган, та-
ниқли хонанда эди. Оиламизда ажо-
йиб муҳит ҳукм сурган. Биз — ака-ука, 
опа-сингиллар аҳил-иноқ бўлганмиз. 
“Фарзандларим, биздан кейин ҳам 
шу фазилатингизни сақлаб қолинг”, 
дея кўп насиҳат қиларди онам. Эски 
шаҳарда — ҳамма бир жамоа бўлиб, 
мулоқот қилиб яшайдиган, шодликни 
ҳам, қайғуни ҳам бўлишадиган жой-
да улғайдим. Ҳаётда эга бўлган барча 
яхши жиҳатларни ота уйида олдим. 
Хонадонимизда ўз даврининг илғор 
зиёлилари, санъаткору олимлар, давлат 
арбоблари кўп меҳмон бўларди. Уларни 
кутиб олиш, ош-нонига қараш, мезбон-
ликни жойига қўйиш онамнинг зимма-
сида эди.

Вақти келса, онам эркаклар вазифа-
сини ҳам бажарган, қаттиққўл — бадиий 
кенгаш раҳбари каби эди. Ҳамма нарса 

ЮРТИМИЗ АЁЛЛАРИГА 
КªЗ ТЕГМАСИН!

назоратида бўлган. Ахир олти фарзандни 
вояга етказиш ўзи бўладиган иш эмас. У 
тўғрисўз, дангал, риёкорлик нималигини 
билмайдиган, ўйлаганини одамнинг юзи-
га айтадиган аёл эди.

Ўтган йили пойтахтимизда мил-
лий эстрада санъати асосчиси Ботир 
 Зокиров ҳайкали очилиш маросими ўт-
казилди. Тадбирда давлатимиз раҳбари 
иштирок этиб, 29 ёшида Ўзбекистон 
халқ артисти унвонига сазовор бўл-
ган, 30 йил оғир дард билан курашган 
ва шу ҳолатда ҳам куйлашдан, ҳаётни 
мадҳ этишдан тўхтамаган метин ирода-
ли санъаткор хотираси абадиятга муҳр-
лангани билан санъатсевар халқимизни 
табриклади.

Мен ўша дамда онам ҳақида ўйладим. 
Акам Ботир Зокиров ва онам Шоиста 
Саидованинг руҳи шодланаётганини 
ҳис қилдим. Ахир пойтахтимизнинг қоқ 
марказида, Ботир Зокиров кўчаси юзида, 
консерватория рўпарасида акамнинг ҳай-
кали ўрнатилди. Консерватория ҳузурида 
унинг номидаги институт очилиши эса 
тарихий ҳодиса бўлди.

Гўзаллик нафақат ташқи кўринишда, 
балки инсоннинг юраги, ақли ва руҳи-
да ҳам мавжуд. Гўзаллик сири, энг ав-
вало, инсоннинг ўзлиги, ҳаққонийлиги 
ва муҳаббатида мужассам. Она нафақат 
фарзандига, балки бутун оилага беғараз 
муҳаббат, ғамхўрлик кўрсатиши, меҳри, 
фарзандларига ҳурмати ва самимияти 
дунё даги энг қадрли ва гўзал туйғу-
лардан бири эканини онам тимсолида 
кўрганман. Бу меҳр, инсонларга ҳурмат 
оламга нур бағишлайди, ўзидаги куч ва 
сабр билан бутун оила ва жамиятга ижо-
бий таъсир кўрсатади.

Мамлакатимизнинг янги тараққиёт 
босқичида аёллар улуғланиб, ҳуқуқла-
рини таъминлаш, ғоя ва мақсадлари 
амалга ошиши, жамиятда чинакам 
бахт ли яшаши учун муносиб шароит 
яратиш масаласи давлат сиёсати дара-
жасига кўтарилди.

Президентимиз Олий Мажлис Қо-
нунчилик палатаси ва Сенатининг қўш-
ма мажлисида хотин-қизларнинг давлат 
бошқарувидаги иштироки жамиятимиз 
ривожига ижобий таъсир кўрсата бошла-
гани, муҳтарама аёлларимиз, азму ши-
жоатли ёшларимизни қўллаб-қувватлаш 
бундан буён ҳам изчил давом эттирили-
ши бугунги сиёсатнинг устувор йўнали-
ши эканини таъкидлади.

Аёллари қадрланган халқнинг эртан-
ги кунидан кўнгли тўқ. Бугун хотин-қиз-
ларга ҳурматни ҳар жабҳада кўряпмиз. 
Юқорида айтганимдек, ўзбек аёллари 
дунёда тенгсиз эканига қайта-қайта амин 
бўлганман. Шундай экан, улардаги сами-
мият, гўзаллик, муҳаббат ва садоқатга 
ҳеч қачон кўз тегмасин!

Шарофат НОРИЕВА, 
Ўзбекистонда хизмат кўрсатган 

тадбиркор:

— Халқаро хотин-қизлар куни мен 
учун энг катта байрам. Чунки шу бай-
рам кунлари жуда кўп аёлларни таб-
риклашда ғойибона иштирок этаман. 
Опа-сингилларимиз бизнинг меҳнати-
миз самараси бўлган гулларни катта 
ҳаяжон ила қабул қилиб олади. Ҳар 
йили байрамда биз парвариш этган 
гуллар аёлларга қувонч бағишлайди. 
Боиси, ўттиз йилдан бери гул етишти-
раман. 

Асли касбим — ҳамшира. Аммо ҳо-
зир касбим ҳам, унвоним ҳам тадбир-
кор. Бу бизнесга гул етиштириш орқали 
кириб келганман. 

Кўп болали оддий деҳқон оиласи 
фарзандиман. Бу касб ота мерос. Гулга 
меҳр отамдан ўтган. Аввал гулни уйда 
ўзимиз учун етиштирганмиз. Қишлоқ 
аҳлининг даромади деҳқончилик бўлга-
ни учун ишдан бўш вақтларим бозорда 
гул сотганман. Шундай қилиб, гулчилик 
иккинчи касбимга айланди. 

Дастлаб гул етиштириш фермер хў-
жалиги ташкил этдим. Мамлакатимизда 
янги давр бошлангач, тадбиркорликни 
қўллаб-қувватлаш ва ривожлантириш-
га бўлган эътибордан илҳомландим. 
“Гулчи опа томорқа хизмати” агроклас-
терига асос солдим. Кластер таркибида 
бир қанча иссиқхоналар, биогумус ўғит 
тайёрлаб бериш, эшик ромлар ясаш 
цехи, умумий овқатланиш ва бош қа 

 маданий-маиший хизмат кўрсатиш шо-
хобчалари фаолиятини йўлга қўйдик. 
Қишлоғимиз фарзандлари учун замона-
вий шароитга эга 100 ўринли мактабга-
ча таълим муассасаси очдик. 

Кластер таркибидаги корхона ва 
муас сасаларимизда 100 дан зиёд дои-
мий, қарийб 300 та мавсумий иш ўрни 
яратилган. Ўқув маркази ташкил этиб, 
нафақат вилоятимиз, республика бўйлаб 
ишсиз аёлларни ҳунарга, тадбиркорлик-
ка ўргатяпмиз. Бизда ўқиган хотин-қиз-
ларнинг кўпчилиги ҳозир тадбиркорлик 
қилмоқда. Улар телефон қилиб ёки ке-
либ раҳмат айтса, миннатдорлик бил-
дирса, ўзимда йўқ хурсанд бўламан.

Шукр, мамлакатимиз тинч, обод. 
Барча ислоҳотлар халқимизнинг янада 
яхши ва бахтли яшашига қаратилган. 
Яратган сендан ҳаракат, мендан баракат, 
деган. Ушбу сўзлар тўғрилигига яна бир 
бор ишонч ҳосил қилдим. Ким меҳнат 
қилса, кам бўлмайди. Ўзимдан қиёс, 
камтарона меҳнатим сабаб “Меҳнат 
шуҳрати” ордени, “Шуҳрат” медали, 
“Ўзбекистон республикасида хизмат 
кўрсатган тадбиркор” фахрий унвони 
билан тақдирландим. Ҳозир халқ депу-
татлари Жиззах вилояти кенгаши депу-
татиман. Бу эътирофларга миришкор 
деҳқон бўлган отамнинг ўгитлари, тур-
муш ўртоғимнинг қўллаб-қувватлаши, 
фарзандларимнинг кўмаги билан эриш-
дим. Аёл учун бахт шу-да. 

Ҳаётимни ўзгартирган гулларни се-
ваман. Юртимизга, фаровон ҳаётимиз-
га, байрамларимизга гуллар ярашади. 
Аслида, мамлакатимизнинг ҳар куни 
байрам, десак муболаға бўлмайди. Бу 
кунларнинг қадрига етайлик. Умр боғи-
мизни доимо гуллар безатиб турсин.

Шаҳзод 
ХУДОЙБЕРДИЕВ, 

“Келажак бунёдкори” 
медали совриндори:

— Қачондир, қаерда-
дир ўқигандим: ҳар бир 
муваффақиятли эркак-
нинг ортида буюк бир 
аёл туради. 

Янги Ўзбекистоннинг 
фидойи ва эл хизматига 
шайланган фарзанди 
сифатида ўзимни бахтли ва омадли, 
кичик бўлса-да ютуқларга эришган 
деб ҳис қиламан. Бу натижалар онам 
Дилором Худойбердиеванинг меҳри, 
тарбияси, дуоси сабабдир.  

Нега десангиз, болалик ва ўсмир-
лигимда республика танловларида 
ғолиб бўлдим. 18 ёшимда маҳалла 
раиси, 19 ёшимда Халқ депутатлари 
туман кенгаши депутатлигига сай-
ландим, ҳозир Халқ депутатлари ви-
лоят кенгаши депутати ҳамда Ёшлар 
ишлари агентлиги Шўрчи тумани 
бўлими бош лиғи вазифасида ишла-
япман. 

2024 йил 30 июнь — Ёшлар куни 
арафасида давлатимиз раҳбари қўлла-
ридан “Келажак бунёдкори” медалини  
қабул қилиб олдим. 

Янги Ўзбекистон тараққиётига, 
эл-юртимизга меҳр ва садоқати, наму-
нали хулқи ва одоби ҳамда ватанпарвар-
лик фазилатлари билан тенгдошларига 
ҳар томонлама ўрнак бўлиб келаётган 

ЯХШиЛиГи БЕминнАТ, 
мЕ¥р ДАрЁСи ТиЛСим

ташаббускор ва етакчи ёшлар қаторида 
мен ҳам тақдирланганимдан беҳад хур-
санд эдим.

Биласизми, ана шунда мендан ҳам 
кўпроқ хурсанд бўлган, куну тун қувониб 
ухлолмаган биргина инсон бор эди. У — 
онам. 

Дунё даҳоларини тарбиялаган оналар 
фарзандларини қандай юзага чиқарар 
экан деб ўйлайман. Бирор сир-асрори 
бормикан, деган савол хаёлимга кел-
ганда, унинг формуласи оддийлигини 
ҳам тушунаман. Оналар бизни нафақат 
дунёга келтиради, меҳрдан, илмдан, қа-
ноатдан, тарбиядан, юксак орзу-умид-
лардан қанот ясаб улғайтириб, парвоз 
қилишимизга ҳам асосий сабабчидир.

Онамнинг айтишича, ақлимни таний 
бошлаганимданоқ сиёсий суҳбатларни 
тинглашни ёқтирарканман. Телевизор 
орқали сиёсий мавзудаги  кўрсатувларни 

томоша қилиш севимли 
машғулотим бўлган экан. 
Кўпчилик қўшни аёллар: 
“Болангиз жуда  одамови, 
саломатлиги яхшими, 
бошқа болалардай кўча 
чангитиб ўйнаса бўлмай-
дими?” деб эътироз қилга-
нида, онам унамас экан. 

Йиллар ўтиб, ёш бошим 
билан маҳаллада раис бўл-
дим, уйимиз эшиги олди 
доим аҳоли вакиллари би-

лан гавжум бўлди. Улар орасида но-
розиси, жанжал кўтаргани, ҳақоратла-
гани қанча, раҳмат айтгани, эътироф 
қилгани қанча эди. Онам доим суян-
чим бўлди. 

Депутат, ёшлар етакчиси бўлдим, 
ҳозир Ёшлар ишлари агентлиги ту-
ман бўлими бошлиғи сифатида ишлар 
эканман, онам доим дуогўйим. Режа 
ва мақсадингиз бўлмаса, чексиз ум-
монда харитасиз сузаётган ёлғиз ден-
гизчи ҳам сиздан кўра, омадли ҳисоб-
ланади. 

Марра қўяр экансиз, вақти келиб, 
ана шу манзилга етганингизда ёнин-
гизда барибир омонат — суянчингиз 
— онангиз бўлса, бундан ортиқ бахт 
йўқ. 

Одатда киши ҳаётда ким бўлмасин, 
ҳамиша оналарнинг меҳнати сояда қо-
лади. Улар бундан сира хафа бўлганини 
кўрмаганман. Чунки уларнинг яхшили-
ги беминнат, юраги, меҳр дарёси чина-
кам тилсим. 

Буюк ´збек й´ли

Бошланиши 1-бетда

Кўпчилик учун янгилик бўлмаса ҳам, 
 айтай. Биз кўп йиллар 8 мартни асосан, лато-
фат ва гўзаллик байрами сифатида нишонлаб 
келдик. Бугунги кунда ушбу сана аёлларнинг 
жамиятдаги ўрнини эътироф этиш, самарали 
меҳнатларини улуғлаш ҳамда гендер тенгли-
гини таъминлаш айёми сифатида ҳам қадр 
топмоқда. Бинобарин, янги Ўзбекистон-
да ҳам Президентимиз  Шавкат Мирзиёев 
раҳбарлигида хотин-қизлар ҳуқуқ ва эркин-
ликларини, қонуний манфаатларини ҳимоя 
қилиш, ижтимоий муҳофазаси ва гендер 
тенглигини таъминлаш масалаларига давлат 
сиёсати даражасида эътибор қаратиляпти.

Дарҳақиқат, бугун юртимизда аёлларни 
қўллаб-қувватлаш масаласи бундан 10 йил-
лар олдин бўлгани каби, фақат маърузаю 
ҳужжатларда қолиб кетаётгани йўқ.  Аксинча, 
халқимиз ҳаётини тубдан ўзгартираётган, 
эртанги кунига умид уйғотаётган халқчил 
ислоҳотларнинг фараҳбахш эпкинини жуда 
кўплаб опа-сингилларимиз ўз тақдири мисо-
лида ҳис қилиб, сезиб турибди.

Хўш, авваллари қандай эди, деган ҳақли 
савол туғилади. Албатта, яхши қонунла-
римиз, яхши ниятларимиз бор эди. Аммо 
уларни ҳаётга татбиқ этиш учун хоҳиш ҳам, 
рағбат ҳам йўқ эди раҳбарларда. Аёлнинг жа-
миятдаги роли ва аҳамиятини ошириш учун 
кўп ишлар қилинди, лекин ҳаммаси ҳам ку-
тилган натижани бермади. Масалан, тадбир-
корлик қилмоқчи бўлган аёллар учун имко-
ниятлар қоғозда бору, улардан фойдаланиш 
осон эмас эди. Имтиёзлар, қўллаб-қувватлаш 
тизимларини ишга тушириш борасидаги 
аниқ режа ва ҳаракатлар етишмади. Натижа-
да кўплаб аёлларимиз жамият ҳаётидан узи-
либ қолди, ўз ўринларини топа олмади. 

Бу муаммолар тарбия ва таълим тизимида 
ҳам кўзга ташланди. Қиз боладан кўра, ўғил 
боланинг келажаги ҳақида кўпроқ қайғурил-
ди: уни ўқитиш керак, унга шароит яратиш 
керак, чунки у — оиланинг боқувчиси. Қиз 
болага эса “Ўқиб нима қилади, бировнинг 
хасми бўлса”, деган қараш кучайди. Аммо 
қизларимиз билимли, маълумотли бўлса, бу 
нафақат уларнинг, балки келгуси авлодлар-
нинг тақдирига ҳам ижобий таъсир қилиши-
ни унутдик. 

Давлатимиз раҳбари бу оғриқли муам-
моларни Президент этиб сайланган илк 
кунлариданоқ босқичма-босқич ҳал этишга 
киришди. Мана, орадан тўққиз йил ўтиб, 
янги Ўзбекистонда хотин-қизлар ҳуқуқла-
рини таъминлаш, уларга кенг имкониятлар 
яратиш борасида амалга оширилаётган ис-
лоҳотлар ўз самарасини бера бошлади. 

Хотин-қизлар таълим, давлат бошқаруви, 
тадбиркорлик ва жамиятнинг барча соҳала-
рида ўз ўрнини мустаҳкамлаб, нафақат шах-
сий келажагини, балки юрт тақдирини ҳам 
белгилашга қодир кучга айланмоқда.

Бу ўзгаришлар мамлакатимизнинг хал-
қаро рейтинглардаги ўрнида ҳам ўз аксини 
топмоқда. Сўнгги икки йил ичида Ўзбекистон 
Гендер тенглик ва бошқарув индекси (GEGI) 
бўйича натижаларини 51 поғонага яхшилаб, 
103-ўриндан 52-ўринга кўтарилди ва Марка-
зий Осиёда етакчи давлатга айланди.

Бу ютуқлар хотин-қизларнинг IT ва 
STEM-лойиҳалардаги иштироки, рақамли 
кўникмаларни ривожлантиришга қаратилган 
таълим дастурлари ҳамда гендер тенглиги ва 
аёллар ҳуқуқларини ҳимоя қилишга йўнал-
тирилган чора-тадбирлар натижасидир. 
Шунингдек, аёлларни зўравонликдан ҳимоя 
қилиш мақсадида махсус илова ва ишонч те-
лефонлари ҳам ишга туширилди.

Шуни алоҳида таъкидлаш жоизки, GEGI 
рейтинги 158 давлатни қамраб олиб, гендер 
тенглиги соҳасидаги ютуқлар ва камчилик-
ларни аниқ баҳолаш имконини беради. 2024 
йилда Ўзбекистон 72,8 балл тўплаб, қўш-
ни давлатлар орасида энг юқори натижага 
эришди.

Ушбу рейтингда яқин қўшниларимиз 
— Қозоғистон — 76-, Қирғизистон — 99-, 
 Тожикистон — 103-ўринни эгаллади.

Қолаверса, ўтган йилнинг март ойида 
 Ўзбекистон Жаҳон банкининг “Аёллар, биз-
нес ва қонун” рейтингида 100 баллдан 82,5 
балл тўплаб, гендер тенглигини таъминлаш 
борасида энг катта ютуқларга эришган беш-
та давлат қаторига кирди.

Бу натижалар мамлакатимизда хотин- 
қизлар ҳуқуқ ва манфаатлари таъминлана-
ётгани, жамиятда муносиб ўрин эгаллаши 
учун яратилаётган имкониятларнинг юксак 
эътирофи, десак асло адашмаган бўламиз. 

Қолаверса, дунёда кечаётган оғир геосиё-
сий ўзгаришлар, иқтисодий ва маънавий инқи-
розлар фонида гендер тенглигини таъминлаш 
ва хотин-қизлар ҳуқуқларини ҳимоя қилиш, 
ҳам моддий, ҳам маънавий қўллаб-қувватлаш 
каби ижтимоий масалалар давлат сиёсатининг 
устувор йўналишига айланиши катта жасорат 
ва масъулият талаб этади.

Яқин ўтмишимизда аёлларнинг сиёсий 
жараёнлардаги иштироки ҳисобот учунгина 
таъминланган даврларни ҳам кўрдик. Бироқ 
бугунги Ўзбекистонда аёллар нафақат пар-
ламентда, балки давлат бошқаруви, маҳал-
лий ҳокимият, суд ва ҳуқуқни муҳофаза қи-
лиш органлари, иқтисодий сиёсат юритиш 
жараёнларида ҳам фаол иштирок этмоқда. 

Ҳозирда Олий Мажлис юқори палатасида 
сенаторларимизнинг 26,4 фоизи хотин-қиз-
лардир. Қонунчилик палатасига янгидан 
сайланган депутатларнинг эса 38 фоизини 
хотин-қизлар ташкил этади. Бу аёллар энди 
қонунларни ижро этувчигина эмас, балки 
уларни шакллантиришда ҳам фаол иштирок 
этаётган етакчи кучга айланаётганидан да-
рак беради. 

Давлат бошқарувида аёллар иштироки 
ортиб, вазирликлар, банклар, илмий ва таъ-
лим муассасалари, йирик саноат корхонала-
ри улар раҳбарлиги остида ишламоқда. Юк-
сак давлат лавозимларидаги хотин-қизлар 
нафақат шахсий муваффақияти, балки минг-
лаб аёллар ҳаётини яхшилашга қаратилган 
ташаббуслари билан жамият тараққиётига 
муносиб ҳисса қўшяпти. 

Бироқ олдимизда ҳал этилиши керак 
бўлган масалалар ҳам анчагина. Хусусан, 
билимсизлик ва ўз ҳуқуқларини етар-
ли даражада талаб қила олмаслик 
опа-сингилларимизни қийнаб ке-
лаётган кўплаб муаммоларга са-
баб бўлаётир. Афсуски, жами-
ятимизда оилавий ажримлар, 
келишмовчиликлар туфайли 
уй-жойсиз қолган, ҳатто 
болалари таъминоти учун 
моддий даъво қўя олмаёт-
ган аёлларни ҳам учратиш 
мумкин. Хотин-қизлари-
миз жамиятда ўзининг 
муносиб  ўрнини топиши, 
энг аввало, ота-оналар 
муносабати ва олий таъ-
лим имкониятларидан кенг 
фойдаланиш билан боғлиқ.

Муҳтарам Президенти-
миз ўтган йили юртимиз хо-
тин-қизларини 8 март байрами 
билан қутлар экан, “Қанчалик 
қийин бўлмасин, биз қўшимча 
имконият топиб, ижтимоий соҳа-
ларни ривожлантириш, хотин-қизла-
римизнинг ўз салоҳиятини рўёбга чиқа-
ришлари учун шароит яратмоқдамиз 
ва бу ишларимиз албатта давом этади. 
Чунки аёлларнинг, хусусан, қиз боланинг 
ўқиб, олий маълумотли бўлиши, касб-ҳу-
нар эгаллаши оила бахти, фарзандлар ка-
моли учун, шу асосда бутун жамият рав-
нақи учун хизмат қилади”, деган эди. 

Ҳақиқатан, таълим — аёл учун ҳаёт йўли, 
эркинлик калити, тараққиёт пойдевори. Бир 
пайтлар мактабни битирган қизларимиз 
кўпинча ўқишини давом эттира олмаган 
бўлса, жорий ўқув йилида республика олий 
таълим муассасаларида таҳсил олаётган хо-
тин-қизлар улуши 52,2 фоизни ташкил қил-
моқда. Ваҳоланки, бир неча йил аввал бу 
кўрсаткич атиги 20-30 фоиз атрофида эди.

Шу ўринда бир ҳақиқатни унутмаслик 
керакки, халқимиз азал-азалдан аёлни она, 

тарбиячи, миллат таянчи сифатида улуғлаб 
келган. Шу боис, маърифатпарвар боболари-
миз “Онани ўқитсак, миллатни ўқитган бўла-
миз”, дея хотин-қизларни билимли қилишга 
интилган. Тарих гувоҳ: ҳар қандай қалтис 
даврларда ҳам миллатпарвар зиёлиларимиз 
аёллар таълимига алоҳида эътибор қаратган. 
Бунга ўзбек қизларининг бир гуруҳи XX аср 
бошларида ватанпарвар зиёлилар ҳомийли-
гида Германияга ўқишга юборилгани ёрқин 
мисол бўла олади. Шу билан бирга, Тўмарис, 
Сарой Мулк хоним (Бибихоним), Гавҳаршод-
бегим, Гулбаданбегим, Мумтоз  Маҳалбегим, 

 тизимли ислоҳотлар самараси сифатида 
баҳоланмоқда.

Хотин-қизларнинг жамиятдаги ўрнини 
мустаҳкамлаш нафақат ҳуқуқий, балки иқти-
содий воситалар орқали ҳам таъминлан-
моқда. 2024-2025 йилларда 580 минг нафар 
аёлни иш билан таъминлаш режалаштирил-
ган. Бу мақсадда 3 триллион 128 миллиард 
сўм имтиёзли кредит ажратилди, хотин-қиз-
лар тадбиркорлигини қўллаб-қувватлаш 
учун “Лойиҳалар фабрикаси” электрон плат-
формаси ишга туширилди.

“Аёллар дафтари” тизими орқали 548,8 
минг хотин-қиз иш билан таъминланди. Шу-
нингдек, “Hamroh” дастури доирасида тад-
биркор аёлларга молиявий кўмак бериш ме-
ханизми жорий этилди ва халқаро молиявий 
институтлар билан ҳамкорликда грантлар 
жалб қилинмоқда.

Хотин-қизларнинг жамиятдаги фаолли-
гини ошириш, гендер тенгликни таъминлаш 
ва оила институтини мустаҳкамлаш мамла-
кат ижтимоий ривожланишининг ажралмас 
қисмига айланди. Бу йўналишда амалга 
оширилаётган чора-тадбирлар, қабул қилин-
ган қонунлар ва ишлаб чиқилган дастурлар 
аёлларнинг ҳаётдаги мавқеини юксалтириш-
га хизмат қилмоқда.

Ҳукумат томонидан белгиланган изчил 
сиёсат натижасида Ўзбекистонда хотин-қиз-
лар ҳуқуқ ва имкониятлари кенгайиб, ижти-
моий барқарорлик янада мустаҳкамланяпти. 
Бу саъй-ҳаракатлар нафақат жамиятда тенг-
ликни таъминлаш, балки келажак авлод учун 
кучли ва барқарор асос яратишга қаратилга-
ни билан аҳамиятлидир.

Президентимиз Шавкат Мирзиёев ташаб-
буси билан ишлаб чиқилган “Аёллар даф-
тари” тизими ва гендер тенгликни таъмин-
лашга қаратилган кенг кўламли ислоҳотлар 
аёллар турмуш фаровонлигини оширишнинг 
муҳим омилларидан бирига айланди. 

Мазкур йўналишда 2024 йили амалга 
оширилган ишлар таҳлил қилиниб, 2025 
йилга мўлжалланган устувор йўналишлар 
белгилаб олинди. Эндиликда нафақат ижти-
моий ҳимоя, балки аёлларнинг иқтисодий 
фаоллиги, таълим ва давлат бошқарувидаги 
иштироки ҳам эътибор марказида бўлади.

Дарҳақиқат, 2020 йилдан буён амалга 
оширилаётган дунёда муқобили йўқ “Аёл-
лар дафтари” тизими давлат ва жамият ҳам-
корлигида эҳтиёжманд хотин-қизларни қўл-
лаб-қувватлашнинг самарали механизмига 
асос солди. 2020-2024 йиллар давомида 3,5 
миллион хотин-қизга моддий, тиббий, ижти-
моий ва ҳуқуқий ёрдам кўрсатилди.

Ўтган йили 549 минг хотин-қиз иш билан 
таъминланди; 36 минг аёл тадбиркорликни 

йўлга қўйиш учун 362 миллиард сўм кредит 
олди; 161 минг боқувчисини йўқотган аёлга 
моддий ёрдам кўрсатилди; 6 минг хотин-қиз-
нинг уй-жой шароитлари яхшиланди; 211 
минг аёл ва уларнинг 49 минг нафар фар-
занди тиббий кўрикдан ўтказилди. Бу тизим 
жамоатчилик ва халқаро ташкилотлар томо-
нидан ижобий баҳоланди. 

2025 йилдан “Аёллар дафтари” янги 
босқичга кўтарилади. Эндиликда аёллар-
нинг эҳтиёжларини аниқлашда “маҳалла 
еттилиги” етакчи роль ўйнайди. Бу йил хо-
тин-қизларнинг иқтисодий имкониятларини 
кенгайтириш мақсадида 580 минг хотин-қиз-
ни иш билан таъминлаш, 134,4 минг аёлни 
тадбиркорлик кўникмаларига ўқитиш, 2,3 
триллион сўм имтиёзли кредитлар ажратиш, 
“Лойиҳалар фабрикаси” платформаси орқа-
ли 250 та тадбиркорлик йўналишида онлайн 

ўқув дастурларини жорий этиш режалашти-
рилган.

Шунингдек, касб-ҳунарга ўқитишда 
давлат ва хусусий сектор ҳамкорлиги мус-
таҳкамланмоқда. 2025 йилда 139,3 минг 
 хотин-қиз касб-ҳунарга, 96,6 минг нафари 
эса иш билан таъминлашга йўналтирилади.

Хотин-қизларнинг раҳбарлик лавозимла-
рига тайёргарлиги ва таълим олиш имкони-
ятларини кенгайтириш мақсадида 2024 йил-
да “Раҳбар аёллар мактаби” дастури орқали 
100 нафар хотин-қиз ўқитилди, 388 нафар 
талабанинг контракт тўловлари давлат то-
монидан қоплаб берилди, 150 хотин-қизнинг 
фарзанди учун грант ажратилди.

Ўзбекистонда хотин-қизларнинг ижти-
моий, иқтисодий ва сиёсий ҳаётдаги ишти-
роки янги босқичга чиқмоқда. Эҳтиёжманд 
хотин-қизлар бу йил ҳам “Аёллар дафтари” 
тизими орқали манзилли ёрдам олишда давом 
этади. Бироқ бу тизимнинг асосий мақсади — 
уларни касб-ҳунарга ўргатиб, молиявий мус-
тақилликка эришишини таъминлашдан ибо-
рат бўлади. Давлатимиз раҳбари белгилаган 
мақсадлар доирасида 2025 йилда 1 миллион-
дан ортиқ хотин-қиз учун янги имкониятлар 
яратиш режалаштирилган.

Хотин-қизларнинг давлат бошқаруви, 
тадбиркорлик ва таълим соҳаларидаги ишти-
роки кучайган сари, Ўзбекистоннинг барқа-
рор ривожланиш йўлидаги қадамлари ҳам 
янада мустаҳкамланиб боради. Бу нафақат 
аёллар, балки бутун жамият тараққиёти учун 
муҳим аҳамиятга эга. Демак, бу йилги 8 март 
байрамига азиз хотин-қизларимиз учун на-
фақат гуллар, балки янги имконият ва кела-
жакка умид ҳам тақдим этиляпти. 

Бу йўналишда олиб борилаётган изчил 
ислоҳотлар, шубҳасиз, Ўзбекистоннинг ёруғ 
келажагини яратишга хизмат қилади.

“

”

Хотин-қизлар-
нинг раҳбарлик 

лавозимларига тайёргарлиги 
ва таълим олиш имкониятларини 

кенгайтириш мақсадида 2024 йилда 
“Раҳбар аёллар мактаби” дастури 

орқали 100 нафар хотин-қиз ўқитилди, 
388 нафар талабанинг контракт 

тўловлари давлат томонидан қоплаб 
берилди, 150 хотин-қизнинг 

фарзанди учун грант 
ажратилди.

Нодира, Увайсий, Анбар отин каби юзлаб 
маърифатпарвар аждодларимиз ҳаёти бугун 
ҳам биз учун ибрат бўлиб келмоқда.

Бугун юртимизнинг ҳатто қишлоқ ҳудуд-
ларида ҳам қизлар учун олий таълим олиш 
имконияти яратилди. 7 йил муддатга 14 
фоиз ли таълим кредитлари жорий этилгани, 
магистратурада ўқишга кирган аёлларнинг 
шартнома тўловлари давлат томонидан қоп-
лаб берилаётгани, шунингдек, эҳтиёжманд 
оилалар қизлари учун махсус грантлар ажра-
тилаётгани минглаб ёшларнинг эзгу орзу- 
умидларини рўёбга чиқармоқда. 

Хотин-қизларнинг иқтисодий мустақил-
лиги олий таълим олиш каби долзарб 
 масалалардан биридир. Шу боис, сўнгги 

 йилларда 205 мингдан ортиқ аёл ўз бизнеси-
ни йўлга қўйди. Давлат томонидан хотин-қиз-
ларни тадбиркорликка жалб қилиш ва қўл-
лаб-қувватлаш мақсадида 3 йил муддатга 
14 фоизли имтиёзли кредитлар ажратилди, 
давлат грантлари, субсидиялар ва бизнес дас-
турлари жорий этилди, ҳунармандчилик ва 
тадбиркорлик курслари ташкил этилди.

Шунингдек, “Аёллар дафтари” тизими 
орқали минглаб хотин-қизлар тадбиркор-
ликка йўналтирилди. Ишбилармон аёллар 
ўз ҳаётини яхшилабгина қолмай, жамият 
тараққиётига ҳам муносиб ҳисса қўшмоқда. 

Сўнгги йилларда Ўзбекистонда хотин-қиз-
ларнинг жамиятдаги ролини ошириш, улар-
нинг ҳуқуқ ва манфаатларини ҳимоя қилиш, 

оила институти ва гендер тенглик масалала-
рини давлат сиёсати даражасига кўтариш-

га қаратилган салмоқли ислоҳотлар 
амалга оширилди. Шу йўналишда-

ги муҳим қадамлардан бири — 
 Хотин-қизларнинг жамиятдаги 
ролини ошириш, гендер тенглик 
ва оила масалалари бўйича 
Респуб лика комиссиясининг 
ташкил этилиши бўлди.

Ушбу комиссия хо-
тин-қизлар масалалари би-
лан шуғулланувчи парла-
мент ва ҳукумат ҳузуридаги 
такрорланувчи кенгашларни 
бирлаштириб, ягона ёндашув 
асосида фаолият юритишга 

йўналтирди. Унинг таркибига 
парламент аъзолари, ҳукумат 

вакиллари, вазирлик ва идоралар 
раҳбарлари, нодавлат нотижорат 

ташкилотлар ҳамда ҳудудий ҳоким-
ликлар вакиллари киритилди.

Комиссиянинг асосий вазифалари-
дан бири — маҳаллаларда хотин-қиз-

лар фаолиятини самарали ташкил этиш ва 
мазкур йўналишда намунавий тизим яратиш. 
Бу борада бир қатор чора-тадбирлар амалга 
оширилиб, аёлларнинг жамиятдаги фаолли-
гини қўллаб-қувватловчи тизимли дастурлар 
ишлаб чиқилди.

Давлат бошқарувида хотин-қизлар фаол-
лигини ошириш мақсадида “Раҳбар аёллар 
мактаби” дастури жорий этилди. Шунинг-
дек, БМТнинг “Аёллар, тинчлик ва хавф-
сизлик” тўғрисидаги резолюциясини амалга 
ошириш бўйича 2022-2025 йилларга мўл-
жалланган “Йўл харитаси” тасдиқланди.

Хотин-қизлар ва болалар ҳуқуқларини 
ҳимоя қилишга қаратилган қонунлар қабул 
қилиниб, ҳуқуқий база мустаҳкамланди. Бу 
борадаги муҳим қадамлардан бири — 2023 
йилда қабул қилинган “Хотин-қизлар ва бо-
лалар ҳуқуқлари, эркинликлари ҳамда қону-
ний манфаатларини ишончли ҳимоя қилиш 
тизимини янада такомиллаштириш тўғриси-
да”ги қонун бўлди.

Ушбу ҳужжат жинсий зўравонлик ва 
оила вий тазйиқларга қарши кескин чоралар-
ни назарда тутиб, қонунчиликдаги мавжуд 
бўшлиқларни бартараф этди. Айниқса, воя-
га етмаганларга нисбатан зўравонлик содир 
этган шахсларга енгиллик бериш имконияти 
бутунлай бекор қилинди.

Бу ташаббуслар хотин-қизларнинг ҳуқуқ ва 
манфаатларини ҳимоя қилиш йўлидаги муҳим 
қадам бўлиб, жамиятда адолат ва хавфсизлик-
ни таъминлашга хизмат қилмоқда.

Жамоатчилик ва халқаро ташкилот-
лар бу ўзгаришларни ижобий баҳолади. 
 Хотин-қизлар ҳуқуқларини таъминлаш йў-
лидаги саъй- ҳаракатлар, айниқса, халқаро 
миқёсда эътироф этилиб, Пекин деклара-
цияси ва  Хотин-қизлар ҳуқуқларини камси-
тилишнинг барча шаклларига барҳам бериш 
тўғрисидаги Конвенция каби халқаро маж-
буриятларга мувофиқ экани таъкидланди. 
Бу ўзгаришлар халқаро ҳамжамият томони-
дан Ўзбекистонда гендер тенглиги ва аёл-
лар ҳуқуқларини ҳимоя қилиш  борасидаги 

ЯНГИ ЎЗБЕКИСТОНДА ГЕНДЕР ТЕНГЛИГИ:
ОРЗУЛАР ҲАҚИҚАТГА АЙЛАНДИ

Танзила НОРБОЕВА, 
Олий Мажлис Сенати Раиси, 

Хотин-қизларнинг жамиятдаги 
ролини ошириш, гендер 

тенглик ва оила масалалари 
бўйича республика 
комиссияси раиси

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Салкам 80 ёшни қоралаган юртдошимиз дефек-
тология йўналишидаги илмий-амалий ишлари би-
лан халқаро майдонда ҳам танилган. Унинг узоқ 
йиллик илмий изланишлари натижасида эшитиш 
ва гапиришда нуқсони бор болалар бугун ўз она ти-
лида сифатли таълим олиш, нутқини чиқариш им-
кониятига эга бўлган, ҳамма қатори гапириб кетган. 
Аёл шундай вақтларда ўша болаларнинг оналари 
кўзига боқади, улардан икки карра кўп севинади, 
касбидан рози бўлади, бахтни ҳис қилади. Ахир шу 
йўналишда таҳсил ола бошлаган кезлари 19 ёшда 
эди. Ўшандан бери изланишдан тинмади, танлаган 
йўлидан қайтмади. Ўқиди, ишлади.

— Тошкент вилоятининг тоғли Бурчмулла қиш-
лоғида туғилиб, вояга етганман, — дейди олима. — 
1967 йилда Тошкент шаҳри хотин-қизлар педагогика 
билим юртини тамомладим. Тақдир тақозоси билан 
кар ва заиф эшитувчи болалар мактаб-интернатига 
ишга кирдим. Шу ерда 22 йил фаолият юритдим. 
Мени қийнаган асосий масала шу каби мактаблар-
да болаларнинг фақат рус тилида ўқитилиши эди. 
Қандай бўлмасин, уларга ўз она тилида таълим бе-
риш, урф-одатларимизни ўргатишга аҳд қилдим. 
Фаолиятим шу йўналишда давом этишини тушу-
ниб етганимдан кейин Низомий номидаги Тошкент 
давлат педагогика институти (ҳозирги университет)
нинг олигофренопедагогика ҳамда сурдопедагогика 
йўналишларида таҳсил олдим. Лекин ўша вақтларда 
юртимизда кар-соқов болаларни ўқитиш учун ўзбек 
тили дарсликлари ҳам, бу борада тажриба ҳам йўқ 
эди. Рус тилидаги дарсликларнинг тагига ўзбекча 
ёзиб, болаларни ўқитган вақтларимиз бўлган. Шу 
боис, нуқсонли болалар учун ўзбек тилида дарслик 
яратиш асосий мақсадимга айланди. Бунинг учун, 
аввало, шу йўналишда ўқитиш методикасини му-
каммал ўрганиш, ўзбек тили қоидаларини яхши би-
лиш, ўргатиш механизмини тўғри белгилаш керак 
эди. Менга “Олим бўлмасангиз, илмий унвонингиз 
бўлмаса, буни уддалай олмайсиз. Бу масалага ара-
лашманг”, деганлар ҳам бўлган. Аммо мақсадим 
қатъий эди, атрофимга ўқитувчилар, муаллифлар 
гуруҳини тўплаб, 1984 йилда илк дарсликларни 
тайёрладик. Ҳатто мактаб-интернатлар учун ўзбек 
тилида илк “Алифбе”ни ишлаб чиқдим. Москвадаги 
илмий кенгашга олиб бориб, тасдиқлатиб ҳам кел-
ганман. Аммо турли сабабларга кўра, чоп этилмади. 
Мустақилликдан кейин — 1992 йилда бирдан 5 та 
дарслигим ва “Алифбе” китоби нашр қилинди. Ўзим 
жалб қилган ўқитувчиларнинг ҳам бир неча дарс-
лиги чиқарилди.

Мен ўқиган вақтларда олий ўқув юртларидаги 
сурдопедагогика факультетларида ҳам дарслар рус 
тилида ўқитиларди. Соҳадаги билимимни ошириш 
мақсадида қўлимдаги гўдагим билан Москвага 
бориб, сиртдан таълим олдим. Бу орада тегишли 
идораларга Низомий номидаги Тошкент давлат 
педагогика институтининг дефектология факуль-
тети сурдопедагогика йўналишида ўзбек тили 
гуруҳлари очилишини сўраб мурожаат қилдим. 
Ўзбек хотин-қизлари ҳам ўз она тилида шу соҳа-
ни ўргансин, деган масалани қўйдим. 1979 йилда 
1-курсни тамомлаб, юртимизга қайтгач, сурдопеда-
гогика йўналиши бўйича ўзбек гуруҳи очилиб, қа-
бул  эълон қилинганини кўрдим. Кейин ўқишимни 
шу гуруҳда давом эттирдим. Ўқишни тамомлагач, 
 аввал катта ўқитувчи, сўнг кафедра мудири лавози-
мида ишладим. Шундан сўнг университетда ўзбек 
тилида факультетлар очилди. Ҳозир кўриш, эши-
тиш, нутқида нуқсони бўлган болаларни ўқитиш 
бўйича мутахассислар тайёрланяпти. Улар иши-
мизни давом эттиради.

Убайда опа 30 ёшидан кейинги фаолиятини нуқ-
сонли болаларни ўқитиш билан бирга, шу соҳада 
кадрлар тайёрлашга қаратди. Сурдопедагогика 
йўналишида талабалар учун илк бор ўзбек тилида-
ги ўқув режа ва дастурлар тайёрлаб, давлат таълим 
стандартларини ишлаб чиқди. Кўплаб шогирдлари-
нинг илмий ишларига раҳбарлик қиляпти. Ўзи ҳам 
номзодлик ишини ёқлаб, 1996 йилда доцент илмий 
унвонига эришган. Олиманинг бугунга қадар кар ва 
заиф эшитувчи болалар мактаблари учун 14 номда-
ги дарслиги, талабалар, махсус таълим муассаса-
лари, инклюзив таълим бўйича ўқитувчилар ҳамда 
ота-оналар учун методик ва ўқув қўлланмалари чоп 
этилган.

Лойиҳа орқали аёл-қизларга ахборот техно-
логиялари йўналишида дастлабки билим бериш, 
келажакда қисқа муддатда қўшимча даромадга 
эга бўлишига кўмаклашиш мақсад қилинган. 
Лойиҳа жуда оддий: опа-сингилларимиз қисқа 
муддатда ва осон бажариши, икки ой муддатда 
дастлабки билимларни ўрганиши мумкин.

AISEC ташкилотининг 110 давлатда офиси 
бор. Айни пайтда Ўзбекистонда очилган офисда 
мен вакил сифатида ишлаяпман. Бу лойиҳа-
нинг Global Teaching, Global Internships, Global 
Student деган дастурлари мавжуд. Лойиҳалар 
университет талабаларининг хориждаги етакчи 
ОТМларида малака оширишига ёрдам бериш, 
стартапларини қўллаб-қувватлашдан иборат. 
Ҳозир айни шу йўналишларда ҳамкорлик қил-
япмиз. Стартап лойиҳаларни ишга тушириш 
бўйича ишлаяпмиз. Турли университетлардаги 
стартап лойиҳаларни йиғиб, уларга муносиб ин-
вестиция, венчур фондлар топиб беряпмиз. Бу 
борада Франция, Италия, Хитой, Туркия, Ҳин-
дистон ва бошқа давлатлар билан ҳамкорлик 
 қиляпмиз.

Зулфия номидаги давлат мукофотига муносиб 
кўрилишим кутилмаган ҳолат бўлди. Бу  чиндан 

Таълимнинг ҳамма учун 
тенг шакли

Охирги йилларда инклюзив таълим ҳақида кўп 
эшитяпмиз. Боиси, юртимизда бу нафақат кўп тил-
га олинаётган, балки катта эътибор қаратилаётган 
йўналишлардан бирига айланди. Инклюзив таълим 
жисмоний имкониятидан қатъи назар, ҳамма бола-
нинг бир хил мактаб ва бир хил шароитда таълим 
олишини англатади. Яъни имконияти чекланган 
бола соғлом болалар билан бир хил эътибор кўриб 
ўқий олиши керак. Бу нуқсони бор болаларнинг 
ҳам ўз ҳудудидаги исталган умумтаълим мактаби-
да таҳсил олиш имконияти, деганидир. Бунда бола 
махсус мактаб-интернатда ўқиганидек, оила аъзо-
лари, яқинларидан узоқда бўлмайди, одатий ҳаёт 
кечириб, жамиятнинг фаол аъзолари қаторига қў-
шилади.

Бунинг учун умумтаълим мактабларида шунга 
яраша шароит бўлиши керак. Инклюзив таълим-
нинг мақсади ҳам алоҳида таълим эҳтиёжлари бўл-
ган ўқувчилар учун мактабда махсус восита ва ме-
тодларни қўллаш орқали махсус педагогларни жалб 
этган ҳолда, тўсиқсиз мослаштирилган  таълим 

муҳитини яратиш, нуқсонли болаларга сифатли 
умумий ўрта таълим беришдан иборат.

— Ҳозир юртимизда инклюзив таълимни ривож-
лантириш орқали кар-соқов болаларни 2-3-синф-
дан соғлом болалар қаторига қўшиш бўйича катта 
ишлар қилиняпти, — дейди Убайда Файзиева. — 
2020-2021 йилларда Ўзбекистонда инклюзив таъ-
лим жорий этилгач, аввал давлатимиз раҳбарининг 
қарори билан 2020-2025 йилларда халқ таълими 
тизимида инклюзив таълимни ривожлантириш 
концепцияси эълон қилинди. Шундай таълимни 
ривожлантирувчи махсус лаборатория очилди. Юр-
тимизда махсус таълим хорижий давлатларникидан 
қолишмайдиган даражада ривожланяпти. Кўп дав-
латларда хизмат сафарида бўлиб, амалиётини ўр-
ганганимизда, айниқса, биздаги имкониятлар яққол 
кўзга ташланади. Масалан, айрим давлатларда бола 
тўғридан тўғри инклюзив таълимга жалб этили-
шига гувоҳ бўлдик. Уддалаб кетса, ўқийди, бўл-
маса, йўқ. Бизда эса нуқсонли болалар аввал мах-
сус мактабларда инклюзив таълимга тайёрланиб, 
кейин умумтаълим мактабига ўтказилади. Ҳозир 
юртимиздаги мактаб-интернатларга сарфланаёт-
ган маблағ билан кўплаб умумтаълим мактабининг 
моддий-техник базасини мустаҳкамлаш мумкин. 
Мактаб-интернатларнинг барчаси эшитиш, овозни 
кучайтириб бериш мосламалари билан таъмин-
ланган. Илгари болалар фақат дарс вақтида эшита 
олган бўлса, энди кунбўйи эшита олади. Бундай 
шароитда улар гапиришга тезроқ ўрганади. Демоқ-
чиманки, эътибор, шароит, сарфланаётган маблағ 
жуда катта. Кар-соқов болаларнинг тезроқ соғлом 
болалар қаторига қўшилиб, мослашиб кетиши учун 
барча шароит яратилган.

Мазкур жараёнда ўзим ҳам бевосита иштирок 
этиб, бир вақтлардаги қийинчиликлар ёдимга туш-
са, бугунги шароитлардан қувонаман. Инклюзив 
таълим ҳақида шунчаки гапирилмаяпти, балки 
аниқ ишлар қилиняпти. Умумтаълим мактабла-
рини бунга тайёрлаш, махсус мактаблардаги каби 
 шароитларни яратиш учун катта тайёргарлик ишла-
ри олиб борилди. Ўқитувчилар учун дарсликлар, 
ўқув қўлланмалар яратилди. Ҳозир 700 га яқин 
алоҳида эҳтиёжли бола инклюзив тарзда таълим 
олаётган бўлса, 2030 йилгача махсус мактаб-интер-
натларда ўқиётган болалар сони жуда қисқаради. 
Оғир шаклдаги, инклюзив таълимга тайёрлашга 
имконияти йўқ болаларгина махсус таълим муасса-
саларида ўқийди. Сифатли натижага эришиш учун 
кадрлар тайёрланяпти. Олий таълимда ҳам олий 
инклюзив таълим йўлга қўйилди.

Аёлнинг кучи нимада?
Нуқсонли болалар билан ишлаш осон эмас. 

Педагог бундай болаларни ўқитиш, саводини 
чиқариш учун соғлом болаларга нисбатан кўпроқ 
вақт, меҳнат сарфлайди. Убайда Файзиева ана шу 
меҳнатнинг натижасидан завқ олади. Олим ўзи 
ташкил қилган инклюзив таълим марказида эшити-
ши, нутқида муаммоси бўлган болаларни соғлом-
лаштириш билан шуғулланади. Ҳар ўқув йилида 
марказдаги 5-6 бола умумтаълим мактабига инклю-
зив таълим олишга чиқиб кетади. Улар ҳамма қато-
ри гапиради, ўқиб-ёзади.

— Кўп аёллар фарзандини олиб келиб, “Болам 
эшитмайди ҳам, гапирмайди ҳам, нима қилсак 
бўлади?” деган ташвишли савол билан мурожаат 
қилади, — дейди Убайда Файзиева. — Ҳозир бу бо-
рада имконият жуда кенг, юртимизда кар-соқов бо-
лаларни эшитиш ва гапиришга ўргатиш амалиёти 
кириб келиб, ривожланди. Гап жарроҳлик амалиё-
ти орқали имплант қўйиш ҳақида кетяпти. Ана шу 
имплант болаларга эшитиш имкониятини беряпти. 
Эшитган бола гапира олади. Фақат бунинг учун 
сурдопедагог ёрдами керак. Марказимизда айни 
шу жараён амалга оширилади. Болага имплант 
қўйилган кун қайтадан туғилгандек бўлади. Чунки 
овозли дунёга кириб боради. Бу қувонч болаларга 
давлатимиз томонидан берилиб, жарроҳлик ама-
лиёти бепул ўтказилаётир. Чунки ҳамма давлатда 
ҳам бундай шароит яратиб берилмайди. Ҳар йили 
камида 200-300 болага кичик ёшидан бошлаб бепул 
имплант қўйиляпти. Уларнинг 70-80 фоизи эшитиб, 

гапириб кетиши, соғлом болалар қаторига қўшили-
ши ҳам катта натижа. 

Убайда Файзиева билан суҳбат узоқ давом этди. 
Бир аёл ўз касбини бунчалик севиб, олималик ма-
шаққатини қувонч билан босиб ўтиши борган сари 
ҳайратни оширади. Бундай инсонлар мамлакати-
мизда қадрланади, бундай аёллар доим эъзозда, 
барчага намуна. Олиманинг кўксига тақилган ор-
ден ва медаллар бунинг исботи.

— Болалигидан олдига мақсад қўйиб яшаган аёл 
кучли бўлади, — дейди Убайда Файзиева. — Чунки 
ўша мақсадга эришиш учун машаққатли йўлларни 
босиб ўтиши керак. Ҳатто бирор касби бўлмаса ҳам 
фарзандларни дунёга келтириб, яхши инсон қилиб 
тарбиялаш ҳам аёлни кучли қилади. Мен ўзимни 
ана шуларга эришган бахтли аёл деб биламан. Но-
гирон болаларни эшитадиган дунёга олиб кириб, 
нутқини чиқариб, оналари қувончини кўрсам, икки 
карра бахтни туяман. Уни сўз билан ифодалаб бе-
ролмайман. 

Жамиятда хотин-қизларнинг ўз ўрнини топи-
шида оиласининг қўллаб-қувватлови жуда муҳим. 
Турмуш ўртоғим касбимни ҳурмат қилиб, ишла-
шим учун барча шароитни яратиб берган. Унинг 
ўрнида бошқа одам бўлганида, эҳтимол, оилада 
ҳам, ишда ҳам бугунгидек натижага эришолмаган 
бўлардим. Фарзандларим ҳам доим мени тушуниб, 
ёнимда турган. Барчаси ҳаётда ўз йўлини топган. 
Оила даврасида ўтирганимизда “Мени ҳамиша 
қўллаб-қувватлаганингиз учун сизлардан миннат-
дорман!” деб айтиб тураман...

Ирода ТОШМАТОВА,
“Янги Ўзбекистон” мухбири

ҳаяжонли ва шукуҳли воқеа. Онам кичикли-
гимданоқ бу мукофотни қўлга киритишимни 
орзу қилган. Бугун онамнинг орзуси рўёбга чиқ-
ди. Мукофот олганимни билгач, менга: “Раҳмат, 
юзимни ёруғ қилдинг, қизим. Барча қийинчилик-
ларим ортда қолди. Сенга ишонардим”, деди. Шу 
лаҳзаларда мендан бахтиёр инсон йўқ эди.

Фарзанд учун ота-она орзусини амалга оши-
риш, улар кўзидаги қувонч ва бахтни кўриш ўз-
гача туйғу бағишларкан. Тўғри, бу муваффақи-
ятга бирдан эришмадим. 2019 йилда ҳам Зулфия 
номидаги давлат мукофотига номзод бўлганман. 
Лекин охирги босқичдан ўта олмаганман. Ҳам-
ма ишнинг хайрли ечими, вақти-соати бўларкан. 
Ўша пайтда мен бу мукофотга лойиқ эмасдим. 
Ҳозир магистратура босқичида таҳсил оляпман. 
Бугун эришган натижаларим билан ҳақли ра-
вишда фахрлансам бўлади. Мукофот менга ана 
шундай ғурур берди. Энг қувонарлиси, онам ҳам 
тақдирлаш маросимига таклиф этилган. Мен 
фарзандлик бурчимни қисман бўлса-да адо эта-
ётганимдан хурсандман. Ота-онамнинг қувонч 
кўз ёшларини кўриб, шу мукофотга муносиб, 
ватанимиз ривожи йўлида камарбаста бўлишга 
ваъда бердим.

БУГУНГИ ҚИШЛОҚ АЁЛИ, 
КЕчАГИ ҚИШЛОҚ АЁЛИ эМАС

ЭЛ-ЮРТИМИз РИВОжИГА 
КАМАРБАСТАЛИК ДЕМАК

Умматой ЙЎЛДОШЕВА,
“Янги Ўзбекистон” университети магистранти,

“Aнора” лойиҳаси асосчиси

“Анора” лойиҳасига асос солишдан олдин Оила 
ва хотин-қизлар қўмитаси билан бирга қизларни 
ахборот технологиялари йўналишида ўқитиш учун 
кўп лойиҳаларни илгари сурдик. Ўтган йили ёзда 
мобил дастурлашни ўргатиш бўйича тренинглар 
ўтказдик. Шу даврда жуда кўп қийинчиликка дуч 
келдим. Тингловчиларнинг бирида компьютер 
йўқ, иккинчисида бошқа етишмовчилик учрайди. 
Аммо бу ҳолат хотин-қизларнинг дастурлашни 
ўрганишига халал бермади. Уларга бугун муҳим 
бўлган сунъий интеллект ва нейросетлар орқали даромад топиш йўлини 
ўргатишга ҳаракат қилдим. Ҳозир жуда кўп нейросет чиқиб кетди. Ўзимиз матн 
бериш орқали расм яратиб, уни сотиш имкониятига эга бўламиз. Бу орқали 
яхшигина даромад топиш мумкин.

Эшитиш ва гапиришда нуқсони 
бор болалар билан мулоқот қилиш 

соғлом одамлар учун қийин. Уларга 
таълим бериш, ўқиш-ёзишни 

ўргатиб, нутқини тўғрилаш, ҳатто 
сўзлашга ўргатиш орқали овозлар 

дунёсига олиб кириш эса икки 
карра машаққатли. 57 йилдан 

ортиқ фаолияти давомида нуқсонли 
болаларнинг ўзбек тилида таълим 
олиши учун тинмай изланаётган, 

махсус таълим адабиётлари 
яратган, илк “Алифбе” китобини 

чоп эттирган олима, сурдопедагог 
Убайда Файзиева ҳозиргача соҳа 

мутахассисларини тайёрлашда 
жонбозлик кўрсатмоқда.

Кейинги йиллардаги ислоҳотлар сабаб маж-
бурий меҳнатга тўла барҳам берилди. Бугун 
қишлоқ ҳамшираси ўз иши билан, ўқитувчи-
ларимиз таълим бериш билан банд. Уларнинг 
ҳуқуқига кимдир дахл этса, дарров чора кўри-
лади. Ҳақлари тикланади. Шунинг ўзиёқ янги 
Ўзбекистонда инсон қадри улуғланиб, аёллар 
эъзозда эканини кўрсатади. 

Ўзим яшайдиган Хўжайли — Қорақалпоғис-
тоннинг олис ҳудудларидан бири. Шу ерда 
узоқ йиллардан бери фермер хўжалиги раҳ-
бари сифатида фаолият юритиб келяпман. 
Бундан ташқари, ўсимликлардаги турли ка-
салликларга қарши курашадиган хусусий ла-
бораториямиз бор. 

Фермер хўжалигимиз кўп тармоқли. Пар-
рандачилик, деҳқончилик ва чорвачилик билан 
шуғулланамиз. Бугун қишлоқ аёлига яратиб бе-
рилаётган имкониятлар деганда, мана шу ишла-
рим кўз олдимга келади. Мен ҳам оддий қишлоқ 
қизиман. Озгина меҳнатим, интилишим сабаб 
бугун катта натижаларга эришяпман. Масалан, 
бир неча йил аввал берилган имтиёзлар сабаб 
фермер хўжалигимизга янги трактор олиш им-
кониятига эга бўлдик. Бу ишимизни анча енгил-
лаштирди. 

Ўсимликлар карантини бўйича қирқ йиллик 
тажрибам бор. Ўсимликлар дунёсини кузатиб, 
кўриб, уларни ҳам одамларга ўхшатгим келади. 
Табиатда зарар кўпайса, об-ҳаво ноқулай бўлса, 
ўсимликларда касал-
лик авж олади. Ўсиш-
ривож ланиш бўлмайди. 
Бунинг учун, аввало, 
уларни турли об-ҳавога 

чидамли, иммунитетини кучли қилиш чоралари 
кўрилади. Жамиятда ҳам шундай экан. Қийинчи-
лик кўп бўлса, аввало, аёллар синовга дуч келади. 
Эр йигитларга далда бўлиш, оиласи тинчлигини 
таъминлаш, рўзғорнинг бор-йўғини сездирмай 
яшаш — барча-барчаси аёл зиммасига юк бўлади. 

Кейинги йиллардаги ислоҳотлар сабаб қиш-
лоқ аёлининг турмуши тубдан ўзгарди. Мамла-
кат ривожи бевосита хотин-қизлар фаоллигига 
боғлиқ экани эътироф этилиб, шунга муносиб 
тарзда ислоҳотлар қилинмоқда. Президентимиз 
“Битта қизни ўқитсак, бутун оилани ўқитган 
бўламиз”, дея бир неча бор таъкидлади. Оналар-
нинг билимдон бўлиши учун, аввало, хотин-қиз-
лар таълимига қаратилаётган эътиборни эсла-
шимиз керак. Масалан, имтиёзли тарзда ўқишга 
қабул қилиш йўлга қўйилди. “Аёллар дафта-
ри” сабаб ижтимоий кўмакка муҳтож оналар, 
опа-сингилларимиз қўллаб-қувватланмоқда. Яна 
бир мисол, икки йил аввал маҳалламизда икки 
қаватли замонавий боғча қурилди. Бугун маҳал-
ламизнинг аёллари бемалол болаларини боғчада 
қолдириб, ўз юмушлари билан тўла шуғуллана 
оляпти. Янги Ўзбекистонда боғчаларнинг кенг 
жорий этилиши бугун олис қишлоқлардаги ак-
сарият аёлларнинг орзулари ушалишига хизмат 
қилмоқда. Улар рўзғор, болага қарашдай юмуш-
лардан ортиб, жойлардаги марказларда бепул 
таълим, касб-ҳунар ўрганяпти. 

Буларнинг барчаси юртимизда хотин-қизлар 
эъзозда эканини кўрсатади. Бугун бахтли бўлиш 
учун ҳамма имконият бор, ягона шарти шуки, 
шунга муносиб тарзда меҳнат қилиш керак! 

Аёл ҳар қандай синов ва қийинчиликларни енгиб 
ўтишга қодир матонат тимсоли. Айниқса, қишлоқ 
аёли! У барча замон ва маконларда нозик қалби ва 
жуссаси билан синовлардан мардона ўтиб келган. 
Узоққа бормайлик, яқин-яқингача мажбурий 
меҳнатдан асосан, қишлоқ аёллари азият чекди. 
Пахта сабаб боласини дала бошида катта қилганлар 
ҳам, ҳамшира ёки ўқитувчи деган мақоми билан 
далага қувилганлар ҳам шу — қишлоқ аёли эди.

Тожибийка МАТКАРИМОВА,
фермер, “Яшил табиат био орайи” 

биолабораторияси раҳбари

матонат

Юксалиш палласи                Убайда ФАЙЗИЕВА:
“НУҚСОНЛИ БОЛАЛАР ҲАМ 

ГАПИРА ОЛАДИ”
МУНОСИБЛИК

Бугун хотин-қизлар жамиятнинг ҳар жабҳасида фаол. Жумла-
дан, спортда ҳам. Узоққа бормайлик, 10-15 йил илгари шаҳар ва 
туман марказларида қизларнинг спорт билан шуғулланиши  деярли 
кузатилмасди. Бугун-чи? Юртимизнинг чекка ҳудудларида ҳам 
уларнинг сафи анча кенг. Айниқса, Токио ва Париж Олимпия ҳамда 
Паралимпия ўйинлари чемпионларига ҳавас қилиб, уларга ўхшаш 
учун ҳам спорт билан шуғулланишга киришганлар сони ортди. Юк-
сак натижалар ёшларимиз, ота-оналарнинг спортга муносабатини 
ўзгартиргани бор гап. Уларнинг қалбида ўзгача шижоат пайдо бўл-
ди, қалбларда ватанпарварлик руҳи  кучайди.

Жорий йил 13 февраль куни олимпия ва паралимпия ҳара-
кати, ихтисослаштирилган ва оммавий спортни янги босқич-
га олиб чиқиш ҳамда аҳоли жисмоний фаоллигини ошириш  
чора- тадбирлари бўйича ўтказилган видеоселектор  йиғилишида 

П
аралимпия ўйинларида 
иштирок этиб, унинг сов-
риндори бўлиш энг катта ор-
зуларимдан бири эди. Ушбу 
натижага эришишимда, ав-

вало, ўз устимда бетиним ишлашим, мураб-
бийларимнинг беминнат сабоқлари ҳамда 
оила аъзоларимнинг доимий қўллаб-қувват-
лаши муҳим роль ўйнади. Лекин шуниси 
ҳам аниқки, агар мамлакатимизда спортга, 
айниқса, хотин-қизларнинг спорт билан 
шуғулланишига шу қадар катта эътибор қа-
ратилмаганида бугун бу натижаларга эриш-
маган бўлардим.

Паралимпия ўйинлари — ҳақиқий кураш 
майдони. Ушбу мусобақада дунёнинг энг куч-
ли спортчилари билан беллашиш ва медаль 
қўлга киритиш фақатгина омад эмас, балки 
йиллар давомидаги машаққатли меҳнатларин-
гизга ҳам боғлиқ. Ҳар бир машғулот, ҳар бир 
ҳаракат, ҳар бир қийинчилик спортчини шун-
дай ғалабага яқинлаштиради.

Бугунги кунда Ўзбекистонда спортга қа-
ратилаётган эътибор бизга меҳнат қилишга 
ундаб, катта мотивация бермоқда. Хусусан, 
хотин-қизларнинг спорт билан шуғулланиши 
учун яратилган имкониятлар мен каби ҳар бир 
ёш қизнинг қалбида юксак ишонч пайдо қи-
лади. Менинг ҳам ютуқларим шундай ишонч-
нинг натижаси, десам адашмаган бўламан.

Биз учун махсус спорт мажмуалари қурил-
моқда, малакали мутахассислар жалб қилин-
япти, халқаро мусобақаларда иштирок этиш 
учун барча шароитлар яратиб берилмоқда. Бу-
ларнинг барчаси спортчилар учун катта далда.

Мен учун ҳозиргача эришган натижаларим 
— бошланиши. Кейинги мақсадим — Пара-
лимпия ўйинларининг олтин медалига сазо-
вор бўлиш. Бунинг учун янада кўпроқ машқ 

Б олалигимдан спортга меҳр 
қўйганман. Ҳаракат қилиш, 
мақсад сари интилиш, ўзимни 
синаб кўриш доим ёқарди. Ле-
кин спорт шунчаки машғулот 

эмаслигини, у ҳаёт тарзимга айланиши мум-
кинлигини кейинчалик тушундим. Бугун эса 
у мен учун нафақат касб, балки ҳаётимнинг 
мазмуни ҳамдир. 15 ёшимгача катта теннис 
билан шуғулланганман. Чирчиқ олимпия 
ва паралимпия спорт турларига тайёрлаш 
марказининг таэквондо бўлими мураббийи 
Паҳлавон Собиров шу спорт тури билан 
шуғулланиб кўришимни тавсия қилди ва 
бугун таэквондодаман. Спортнинг бу  турида 

Ю
риш, кўриш, эшитиш, уш-
лаш бахти... Унинг қадрига 
ҳар доим ҳам етавермай-
миз. Сoғлoм oдам ишга, 
ўқишга, марoсимларга 

шo шиб юради-ю, аслида, бу бeниҳoя бахт эка-
нини ўз вақтида англаб eтмайди. Юрoлмаган 
инсoн уча oлмаган қуш мисoлидир. Тўшакка 
михланиб қoлган oдамнинг дардини ҳeч ким 
ўзичалик ҳис қилмайди. Умидсизлик, туш-
кунлик ҳаётнинг фақат қора томонларига ки-
шини ошно қилиб қўяди. Севимли машғулот 
билан банд бўлиш тушкунликни енгиб ўтиш 
сари ташланган энг тўғри қадамдир.

Умуртқамдаги нуқсон сабаб юра олмай 
қолганимда ҳаёт ўта рангсиз кўринарди. 
Мактабга ўзи юриб бориб келаётган ўр-
тоқларимга ҳавас қилардим. Бироқ шу ҳо-
латда қолиб кетмаслигимга бўлган ички бир 
ишонч, умид бор эди қалбимда. Бу икки куч 
спорт сабаб яна юзага чиқа бошлади. 

Ирода инсонни ҳаёт синовларида тоб-
лайди, сабр билан жамиятда ўз ўрнини то-
пишга ундайди. Матонат эса эзгулик ила 
мақсад сари дадил интилишга, бу йўлдаги 
барча  қийинчиликларни мардонавор енгиш-
га беқиёс куч бағишлайди. 

Айниқса, 2016 йили Рио-де-Жанейрода 
ғолиб бўлган спортчиларга совға қилинган 
автомобилларда байроғимиз акси туширил-
ган стикерни кўриб, тўлқинланиб кетган-
ман. Байроғимизни ўзим билан олиб юриш, 
спортда ғалабага эришиш, фақат олдинга ин-
тилиш асосий мақсадим бўлиб қолди. 2020 
йили Токио Олимпиадасида олтин медалга 
эриша олмасам-да, умидларим сўнмади. 

Хайриятки, ўтган йили Париж Олимпиа-
дасидан ёруғ юз билан қайтиб, Президенти-
миз билан мулоқот қилиш бахтига муяссар 
бўлдим. Ана шундагина чинакам ғолиб эка-
нимни, ростдан ҳам олтин медаль олганим-
ни ҳис қилдим. Давлатимиз раҳбари “Булар 
ҳақида китоб ёзинглар, кино олинглар” де-
ганида, “Ўзбекистонда хизмат кўрсатган 
спортчи” нишонини кўксимга таққанида эса 
шундай юрт фарзанди эканимга минг шукр-
лар айтдим. Зеро, ҳеч қайси давлатда имко-
нияти чекланганлар, айниқса, хотин-қизлар-
га бу даражада эҳтиром кўрсатилмаса керак. 

Аёллари улуғланган юртда оилалар тўкис, 
ҳаёт фаровон, фарзандлар бахтли бўлишига 
шубҳа йўқ. Шу маънода, мамлакатимиздаги 
минг-минглаб аёллар қатори энг бахтлилардан 
бириман. Бу бахт, бундай эҳтиромга муносиб-
лик эса ватанга бўлган қайноқ меҳр билан ифо-
даланади. Биз, спортчилар буни жаҳон арена-
ларида кўрсатишга интиламиз. 

Шу ўринда айтишни истардимки, им-
конияти чекланган спортчиларга эътибор 
кундан кунга ортиб боряпти. Мураббийла-
римиздан аввал бундай имкониятлар бўл-
магани, рағбат ҳам ҳаминқадарлиги ҳақида 

эшитганимизда, энг яхши даврнинг бахтиёр 
ёшлари эканимиздан хурсанд бўламиз. 

Президентимиз шу йил 13 февраль куни 
олимпия ва паралимпия ҳаракати, ихтисос-
лаштирилган ва оммавий спортни янги 
босқичга олиб чиқиш ҳамда аҳоли жисмо-
ний фаоллигини ошириш чора-тадбирлари 
бўйича видеоселектор йиғилиши ўтказди. 
Йиғилишни диққат билан кузатиб бордим. 
Зеро, параспорт турларини ривожланти-
риш борасида яна янги вазифалар белги-
ланди.

Масалан, энди чемпионатларда,  албатта, 
параспорт мусобақаси ҳам ўтказилиши, 
йиғинларнинг биргаликда ташкил қилини-
ши ногиронлиги бор барча спортчиларни 
руҳлантириб юборгани аниқ. Юртимиздаги 
39 та спорт мактаби параспорт турларига их-
тисослашиши эса кўплаб параспортчиларга 
муносиб иш ўринлари дегани. Айниқса, но-
гиронлиги бўлган қизларнинг имкониятига 
қараб, бошқа соғлом спорт гуруҳларида ҳам 
шуғулланишига шароит яратилишидан бе-
ниҳоя қувондим.

Ўзбекистон 2028 йилда Лос-Анжелесда 
бўладиган Олимпия ўйинларида кучли ўн-
таликка киришни мақсад қилган. “Юрт ша-
рафини спорт билан улуғлайман”, деган ҳар 
бир ёшнинг олдида ўта масъулиятли вазифа 
турибди. Олдимизда қатъий мақсад бор: ти-
нимсиз меҳнат орқали бу ишончни, масъули-
ятни оқлаш. Бунинг учун ҳамма имконияти-
миз етарли. Шундай экан, жаҳон рекордлари 
Ўзбекистон томонидан янгиланишига, ме-
даллар шодаси салмоқли бўлишига, албатта, 
эриша оламиз. Президентимизга берган ваъ-
дамиз устидан чиқиб, халқимизни уч йилдан 
сўнг яна оламшумул ғалабалар шукуҳи би-
лан хурсанд қилиш барчамизга насиб этсин! 

қилишим, ўзим устида ишлашим керак. Спорт 
орқали англадимки, инсон ўз олдига мақсад 
қўйса ва тинимсиз ҳаракат қилса, ҳеч қандай 
машаққат уни тўхтата олмайди.

Юртимиздаги ҳар бир тенгдошимга бун-
дай дейишни истардим: орзу қилишдан 
қўрқманг! Спорт инсонни кучли қилади, ҳар 
қандай қийинчиликни енгишга ўргатади. Бе-
рилаётган имкониятлардан фойдаланиб, ўз 
йўлингизни топинг. Ишонинг, барчамиз бир-
галикда ҳаракат қилсак, ватанимиз байроғи-
ни бундан ҳам юксакларга олиб чиқа оламиз!

Фурсатдан фойдаланиб, мамлакатимизда-
ги барча хотин-қизларни, оналарни, фидойи 
устозларни 8 март — Халқаро хотин-қизлар 
куни билан чин юракдан табриклайман.

омадим чопганидан ҳамиша қувонаман. 
Тинимсиз меҳнат, яқинларимнинг қўллови 
ҳамда давлатимиз яратиб бераётган имкони-
ятлар натижаси ўлароқ, 2024 йилги Олимпия 
ўйинларида кумуш медаль соҳибаси бўлдим. 
Ўзбек спорти тарихида шу вақтга қадар аёл 
спортчи таэквондодан тўрт йилликнинг ну-
фузли спорт форумида шоҳсупадан ўрин 
олмаган ва бундай натижа менга тегишли 
бўлганидан, янги саҳифа очганимдан бағоят 
хурсандман. 

Бугунги кунда мамлакатимизда спорт-
га эътибор юксак даражага кўтарилди. 
Хотин-қизлар учун яратилаётган шароит-
лар, уларга билдирилаётган ишонч  спортга 

меҳримизни янада оширди. Энди спорт 
фақат эркаклар учун эмас, балки хотин-қиз-
лар учун ҳам катта имконият эканини ҳамма-
миз кўриб турибмиз.

Илгари қизларнинг спорт билан шуғул-
ланиши унчалик одатий ҳол ҳисобланмаган 
бўлса, бугун биз халқаро мусобақаларда қат-
нашиб, чемпион бўлиб, Ўзбекистон байроғи-
ни баланд кўтаряпмиз.

Давлатимиз томонидан спортга жиддий 
эътибор қаратилиши спортчилар учун жуда 
муҳим. Сабаби замонавий спорт иншоотла-
рисиз, малакали мураббийларсиз ва халқаро 
мусобақаларда иштирок этиш имконияти-
сиз юксак натижаларга эришиш мушкул. 

 Қувонарлиси, бизга бу борада барча шароит-
лар яратиб бериляпти. Шунинг натижасида 
халқаро майдонларда ўзбекистонлик аёл 
спортчиларнинг овози тобора баланд янгра-
моқда. Бу шуни англатадики, биз тўғри йўл-
дамиз. Олдинда эришишимиз керак бўлган 
яна кўплаб марралар бор. Ҳар бир мусобақа 
янги синов, янги имконият демакдир. Биз-
нинг вазифамиз — бундан унумли фойдала-
ниш ва Ўзбекистон байроғини янада юксак-
ларга кўтариш.

Спорт — сабр ва ирода мактаби. Ҳар куни 
эрта тонгда машғулотга отланиш, чарчоқни 
унутиб, ўз устингда ишлаш — спортчининг 
ҳаёт тарзи шундан иборат. Осон йўл йўқ, ле-
кин машаққат билан эришилган натижалар 
завқи бошқача бўлади.

Мен бугунги ютуқларимга ўз-ўзидан эри-
шаётганим йўқ деб ўйлайман. Бунинг ортида 
йиллар давомида қилинган машаққатли меҳнат 
ва сабр бор. Аммо энг муҳими, бизга ишонч 
билдириляпти, қўллаб-қувватлашмоқда. 

Келажакда ёш спортчиларга шижоат 
манбаи бўлишни орзу қиламан. Айниқса, 
хотин-қизлар спортдан четда қолмаслиги ке-
рак. Спорт фақат жисмоний ҳаракат эмас, у 
инсонни руҳий жиҳатдан ҳам кучли қилади. 
Қийинчиликларга бардош беришни, мато-
натли бўлишни ўргатади. Ҳар бир қиз ўзига 
ишонса, олдига катта мақсадлар қўйса, ал-
батта, эриша олади.

Мен спорт орқали кўплаб орзуларимни 
амалга оширдим. Бу йўлда янгидан янги 
марраларни забт этишни режалаштиряпман. 
Ҳозирда жорий йил ноябрда Хитойда бўлиб 
ўтадиган жаҳон чемпионатига ва бошқа ну-
фузли халқаро мусобақаларга қизғин тайёр-
гарлик кўряпман. 

Д
унёда давлат ва жамиятнинг 
нуфузи, онгу тафаккури, 
маданий даражасини кўр-
сатадиган мезонлар кўп. 
Лекин ҳар қайси миллат ва 

халқнинг маънавий камолотини белгилов-
чи, таълим-тарбиясини такомиллаштирувчи 
хилқат аёлдир. Хотин-қизларга муносабат, 
ҳурмат-эҳтиромни давлатнинг уларга муно-
сабатида белгилаш мумкин. Шу нуқтаи на-
зардан қаралса, аёлларни улуғлаб, ардоқлаб, 
бошига кўтариб яшайдиган халқ юксак ма-
данияти ва олижаноб қадриятларини амалда 
намоён қиладиган миллат сифатида ҳурмат 
қозонади.

Чиндан, биз, аёл-қизлар фақатгина ке-
лажагимиз бунёдкорлари бўлган болаларни 
дунёга келтирувчи ва уларнинг оддий тар-
биячилари эмас, балки давлат ва жамият 
бошқарувида бой билим ва малакасини, бор 
кучини сафарбар этишга қодир улкан са-
лоҳиятга эга генофондмиз. 

Гендер тенгликни рағбатлантириш бора-
сидаги оқилона сиёсат жамиятнинг барча 
жабҳаларида ижтимоий ва сиёсий фаол-
лигимизни нафақат жонлантирди, балки 
ўзгариш лар жараёнларига бевосита иштиро-
кимизни таъминлаб, дахлдорлик туйғулари-
мизни жўшқинлантириб юборди.

Хоҳ Олимпиадада бўлсин, хоҳ таълим 
соҳасида, аёллар томонидан эришилган 
ғалабалар, натижалар илғор ўзгаришлар 
учун катализатор бўлиб, бутун дунёга Ўз-
бекистоннинг тенг имкониятлар ва ҳадсиз 
салоҳиятлар мамлакати эканини намойиш 
этади ва ўша аёллар энди бутун бир авлодни 
ортидан эргаштира олади. Мен шундай аёл, 
шундай инсон бўлишни истайман. 

Айни дамда ўзимнинг серқирра, замо-
навий ўзбек аёли эканимни жуда яхши анг-
лайман: меҳрибон, тиришқоқ қиз, ҳурматга 
муносиб келин, шу билан бирга, мамлака-
тимизни жаҳон аренасида муваффақиятли 
намоён этаётган Олимпиада чемпиони — 

мен буларнинг ҳаммасиман. Озми-кўпми 
эришган натижам, уддасидан чиқа олган 
вазифам Ўзбекистондаги барча аёллар учун 
анъанавий оилавий қадриятларни сақлаган 
ҳолда исталган соҳада чўққига чиқиши мум-
кинлигига ўзига хос чорлов бўла олишига 
ишонаман.

Жаҳон ва Олимпиада даражасидаги 
спортчилар инсоннинг жисмоний имконият-
лари чегараларини бузиб, юқори имконият 
даражаларини намойиш этади. Бундай нати-
жалар ортида эса катта машаққатлар, танага 
ва асаб тизимига нисбатан узоқ муддатли 
ихтиёрий босимлар, яъни стресслар ётади. 
Мисол учун, сузувчилар кунига 7-8 соатлаб 
машғулотда ўтказади, шахматчилар 10 соат-
лаб қимир этмай шахмат тахтаси ёнида кун-
ни кеч қилади, ўқув-йиғин вақтлари мусо-
бақаларга уланиб кетган вақтда  спортчилар 

6 ойдан йилларгача нормал ҳаёт тарзини ҳис 
этмай, оила, шахсий муносабатлардан йи-
роқ бўлиб, спорт қобиғида яшайди. Ўзимга 
келсак, Токио Олимпиадасидан кейин уч 
йил меъёрида ухламадим, десам ҳам бўлади. 
Бундай пайтлар одамга нима куч беради деб 
ўйлайсиз? Албатта, ишонч. Фақат ўзининг 
эмас, ўзгаларнинг, яъни яқинларнинг ишон-
чи. Юрт ишончи, миллат ишончи!

Бугун аёллар спортда натижа қайд 
этяпти, фан-технологияда инқилобий ғоя-
ларни илгари суряпти, раҳбарлик лавозим-
ларида масъулият билан меҳнат қиляпти, 
ишониш қийиндир, чилангарликдан то 

чўпонлик соҳасигача аёллар бор. Бу бошқа-
ларни билмадиму, мени ғурурлантиради. 
Боиси, аёлларнинг жамиятдаги, ижтимоий- 
иқтисодий, сиёсий, маданий-маънавий 
соҳалардаги мавқеи у камол топиши интен-
сивлиги даражасининг муҳим кўрсаткичла-
ридан бири ҳисобланади. Хотин-қизларнинг 
мавқеини акс эттирадиган маълумотлар ин-
сон салоҳиятини ривожлантиришда мамла-
кат эришган реал ютуқлар, шахсни уйғун 
камол топтириш ва салоҳиятини рўёбга 
чиқариш мақсадида жамиятнинг аёллар 
ва эркакларга тенг имкониятлар берилган 
ижтимоий тенг адолат сари бориши дара-
жасининг холис мезонидир.

Менда доим, ҳамма жойда айтишдан 
чарчамайдиган катта тилак бор: ҳозир ҳеч 
нарсадан қўрқмаслигимиз керак. Ҳамма-
миз, журъатли, ўрни келганда, таваккалчи 
бўлишимиз шарт. Ортиқча эканини билиб 
туриб, беҳуда ишларга қўл урмасак, шу жа-
миятнинг, шу давлатнинг энг кичик бўлса-да 
қисми, парчаси эканимизни англасак, аждод-
ларимизнинг қонимизда оқаётган руҳий қув-
ватини бошқара олсак, фуқаро сифатида ҳам, 
инсон сифатида ҳам ўз бурчимизни адо этган 
бўламиз. Бурч — катта масъулият, вазифа. Бу 
одамни тинмай ҳаракатга ундайди, ҳаётини 
соатма-соат яхшилашга илҳомлантиради. 
Буни жуда яхши ҳис қиламан, ҳамма ҳис қи-
лишини исташим эса мақсадим.

БИз ОДДИЙ ТАРБИЯЧИ ЭМАС, 
САЛОҲИЯТЛИ ГЕНОФОНДМИз

МeНИНГ ЙЎЛИМ ҲАМ, МАҚСАДИМ ҲАМ – ғОЛИБЛИК
ҲЕЧ ҚАЧОН 

ОЛғА ИНТИЛИШДАН ҚЎРҚМАНГ!

Диёра КЕЛДИЁРОВА, 
“Ўзбекистон ифтихори” фахрий 

унвони соҳиби

Нурхон ҚУРБОНОВА,
“Ўзбекистон ифтихори” 
фахрий унвони соҳиби

Шаҳина ЙИгИТАЛИЕВА,
Ўзбекистон Республикасида хизмат 

кўрсатган спортчи

Светлана ОСИПОВА,
Ўзбекистон Республикасида хизмат 

кўрсатган спортчи

Президентимиз, Миллий Олимпия қўмитаси раиси Шавкат 
 Мирзиёев ҳар бир инсон, ҳар бир ота-онанинг орзуси ва ния-
ти жисмоний ва маънавий баркамол авлодни тарбиялаш экани, 
бунга эса жисмоний тарбия ва спортсиз эришиб бўлмаслигини 
таъкидлади.

Спорт шунчаки ўйин ва мусобақа эмас, миллат генофонди, 
мамлакат қудрати ва обрў-эътиборини бутун дунёга тараннум эта-
диган таъсирчан воситадир. Бундан келиб чиқиб айтиш мумкин-
ки, келажак авлод тарбиячилари — хотин-қизларнинг спорт билан 
шуғулланиши икки карра муҳим. Мудом саъй-ҳаракат, интилиш, 
қаратилаётган эътибор ва ғамхўрлик, билдирилаётган ишонч ту-
файли бугун халқаро майдонларда мамлакатимиз байроғи мағрур 
ҳилпирамоқда. Спортчи хотин-қизлар ёш авлодга ўрнак ва намуна 
бўлаётир.

5

СПОРТ ТУШКУНЛИКНИ 
ЕНГИШИМГА ёРДАМ БЕРГАН

Аёл мамлакат тараққиётига, жамият ривожига, миллат келажагига муносиб ҳисса қўшувчи буюк 
тарбиячидир. Унинг меҳр-муҳаббати келажагимиз эгалари униб-ўсиши, уларнинг жонажон 
ватанимиз равнақи, тинчлиги ва осойишталиги, халқимиз фаровонлиги учун садоқат билан 
хизмат қиладиган инсонлар сифатида вояга етишида муҳим ўрин тутади.

МАЙДОНГА ТУШИШ – эНГ КАТТА ҒАЛАБА
ВАТАН ШАЪНИ УчУН

заррабин

Инсон руҳан тетик бўлса, ҳар қандай тў-
сиқни ишонч билан енгиб ўтади. Шу маъно-
да, психологик кўмакни ижтимоий ҳимоя-
нинг таянч устуни, десак муболаға бўлмас. 
Хўш, жамиятимизда психологик кўмакка 
қанчалик эҳтиёж бор эди? Уни тўғри ва са-
марали ташкил этиш борасида қандай ишлар 
олиб борилмоқда? Шу каби саволларга жа-
воб топиш учун Ижтимоий ҳимоя миллий 
агентлиги масъул ходими, психолог Бобур 
Абдуллаевга юзландик.

— Ижтимоий ҳимоя тизимида психологик 
кўмак доим долзарб бўлган. Келинг, аввало, 
халқаро тажриба ҳақида тўхталсак. Масалан, 
Германия, Буюк Британия каби давлатларда 
1970-йиллардан бери ижтимоий ҳимоя тизи-
мида психологлар фаолияти йўлга қўйилган. 
Яъни ижтимоий ҳимояга муҳтож аҳоли қат-
ламининг онги, хулқ-атвори, салбий эмоция-
ларини ижобий томонга ўзгартириш бўйича 
жуда катта ишлар қилинган. Бу жараён ўзини 
оқлаган. Адашмасам, 2024 йилда Германияда 
23 миллион одамга ижтимоий хизмат кўрса-
тилган. Эътиборлиси, уларнинг деярли ҳам-
масига параллел равишда психологик кўмак 
берилган. Бу нафақат бизнинг юртда, ҳатто 
ўша ривожланган мамлакатларда ҳам ижти-
моий ҳимояга муҳтож инсонлар психологик 
ёрдамга эҳтиёж сезишини кўрсатади. Қандай 
зарурат бор эди, деган саволингизга мана шу 
факторнинг ўзи жавоб бўлади.

Энди психологик ёрдам қандай фойда 
беради, деган савол жавобига тўхталсак. 
Хизматнинг бу тури инсонга ички имконият-
ларини очиб беради. Ижтимоий ҳимояга 
муҳтож одамлар руҳиятида босим бўлади. 
Улар ўзининг салоҳияти, ички ресурсларини 
билмайди ёки тўғри бошқара олмайди. Чун-
ки қийинчилик туфайли ўзини таҳлил қилиб 
кўрмаган бўлади. Психологик ёрдамнинг 
асосий вазифаси инсонга ўз имкониятлари-
ни танитишдир.

Бугун Ижтимоий ҳимоя миллий агент-
лиги тизимида фаолият юритаётган 300 дан 
зиёд психолог ўз олдига аҳолининг кучли 
жиҳатини кўрсатиш, ҳаётга, эртанги кунга 
қизиқишини уйғотиш, қарор қабул қилишда-
ги кўникмасини шакллантириш, оилавий 
муносабатларни тўғри йўлга қў йиб, фарзанд 
тарбиясидаги камчиликларини бартараф 
этишни мақсад қилиб қўйган. Агар оила-
ларда мана шу муаммолар бўлмаса, деярли 
барча ижтимоий масала ечим топади. Бундан 
ташқари, агентлик психологлари имконияти 
чекланган шахс ларнинг потенциали ва куч-
ли жиҳатини аниқлаб, ижтимоийлашуви, 
касб эгаллаши, даромад топиши, эртанги 
кунга ишончини мустаҳкамлаш йўлида хиз-
мат қиляпти.

“Камбағалликдан фаровонлик сари” дас-
тури ижросини таъминлаш учун халқаро 
тажрибани ўргандик. Ўша тажрибани мил-
лий муҳитдан келиб чиққан ҳолда ҳаётга 
татбиқ этяпмиз. Аввало, камбағалларнинг 
хулқ-атвори билан шуғулланиш, кучли 
жиҳатини аниқлаб, ўзининг ресурси билан 
жамиятга мослашувчанлигини таъминлаш 

ИЖТИМОИЙ ХИЗМАТНИНГ
   ТАЯНч НУҚТАСИ
ИНСОНЛАРГА Ўз ИМКОНИЯТИНИ АНГЛАТА ОЛИШДА

борасида ишлаяпмиз. Ижтимоий ҳимоя мил-
лий агентлиги дастур ижроси бўйича “Фаро-
вон оила” тренинг дастурини йўлга қўйди. 
Унинг дастлабки босқичларидаёқ яхши кўр-
саткичларга эришдик.

Масалан, илк саъй-ҳаракатни ўтган йил 
охирида Тошкент вилояти Қуйи Чирчиқ 
туманида бошлаган эдик. Ушбу жараёнда 
асосий эътиборни инсонларнинг ҳис-туйғу-
ларини бошқариш, оилавий муносабатларни 
яхшилаш, жамиятдаги мулоқотни тўғри йўл-
га қўйишга қаратдик. Шунда инсон тезроқ 
ижтимоийлашади. Агар одамда салбий эмо-
циялар кучли бўлса, ижтимоий изоляцияга 
тушиб қолса, ҳаётдаги мақсадларини ҳам 
унутади. Бу психологияда стигмация дей-
илади. Ижтимоий ҳимояга муҳтож аҳоли 
орасида бундай ҳолат табиий равишда кўп 
кузатилади. Шу боис, уларнинг индивидуал 
хусусиятларидан келиб чиқиб иш тутяпмиз.

Келинг, аниқ натижаларни билиш учун 
ҳаётий мисолларга тўхталсак. Масалан, 
ўзимни ҳайрон қолдирган ҳолат Тошкент 
вилоятида содир бўлди. Бир фуқаро (исмини 
сир сақласак) шу вақтгача уй олиш борасида 
давлат идораларига жуда кўп мурожаат қил-
ган. Бошқача айтганда, боқимандалик кай-
фиятига тушиб қолган.

Фуқаро бир хонали уйда яшайди. Ижти-
моий ҳолати ҳам шунга яраша. Унинг пси-
хологиясида катта уйга эга бўлсам, муаммо-
ларим енгиллашади, деган қараш ўрнашиб 
қолган. Шу боис, ҳокимлик текин уй билан 
таъминласин, дейди. У билан суҳбатлашиб, 
оиласи билан яқиндан танишдик. Оилада 
турмушдан ажраб келган қиз, ўғил ва нева-
ралар бор. Яъни оиласида меҳнатга лаёқат-
ли инсонлар етарли. Ўзининг имконияти 
чекланган, ногиронлиги сабаб нафақада. 
Лекин ўзи ҳам меҳнатга, тикувчилик қи-
либ пул топишга лаёқатли. Ушбу фуқаро ва 
оиласи билан ишлаш жараёнида уларнинг 
ҳаётий қадриятларини, иқтисодий кўникма 

— Психологик ёрдамга муҳтож одам-
лар қандай аниқланади?

— Аввало, фуқаролар бизга ижтимоий 
тармоқлардаги саҳифаларимиз ёки бевосита 
ўзи яшаётган ҳудуддаги ижтимоий хизмат 
ходими орқали мурожаат қилиши мумкин. 
Бунда шахснинг мурожаати сир сақланиши 
кафолатланган.

— Лекин ҳамма ҳам мурожаат қила-
вермайди. Бизда дардини ичига ютиш, 
ўтиб кетади деб юриш одати бор...

— Айнан шу сабаб ҳар бир маҳаллада-
ги ижтимоий ходим ва психолог чамбарчас 
боғланган. Битта тизимда яхлит ишлаш йўл-
га қўйилган. Яъни ижтимоий ходим маҳал-
лаларда юрганда аҳолини жиддий ўрганади, 
кузатади. Одамлар орасида психологик ёр-
дамга муҳтожларни аниқлайди. Ижтимоий 
ходимлар бирламчи психологик кўникмага 
эга бўлгани учун буни мулоқот жараёнида 
аниқлаши мумкин. Сўнг улар профессионал 
психологларни тўғридан тўғри ўша хона-
донга йўналтиради. Яъни фуқаро психолог 
қабулига эмас, мутахассис ёрдамга муҳтож 
одамнинг олдига боради.

Психологик кўмак муайян муддат талаб 
қилади. Шу сабаб, мутахассис шунчаки бо-
риб, вазиятни кўриб қайтиб келмайди. Ҳола-
тига қараб, ўша оила, шахс билан бир-икки ой 
шуғулланади. Кейин натижага тўла ишонч ҳо-
сил қилиш учун шахсни олти ойгача кузатади. 
Ўрни келганда халқимизга хос бир жиҳатни 
айтиб ўтиш керак: биз психологик ёрдамни 
бир оз нотўғри тушунамиз. Шунинг учун уни 
четлаб ўтишга ҳаракат қиламиз. Шу боис, 
ижтимоий ходимлар мазкур контингентни 
аниқлаб бериши жуда муҳим. Ҳа, ишимизда 
ижтимоий ходим аниқловчи,  йўналтирувчи, 
мониторинг қилувчи вазифасини ўтайди.

Яна бир гап: ижтимоий муаммога йў-
лиққан оилага нафақат тиббий, психоло-
гик, балки ҳуқуқий ёрдам ҳам бир вақтнинг 
ўзида кўрсатилади. Масалан, шахсда ўзига 
ишонч уйғотиш, оилавий муносабатларни 
яхшилашида психологлар ёрдам берса, ке-
лишмовчиликнинг ҳуқуқий оқибатлари ёки 
ҳокимликдан кутилаётган ёрдам қанчалик 

асосли эканини ҳуқуқшунослар тушунтириб 
беради. Яъни битта оиланинг ижтимоийли-
гини таъминлаш учун яхлит тизим ишлайди. 
Мақсад шу оилани мураккаб вазиятдан олиб 
чиқишга қаратилган. Янги Ўзбекистоннинг 
қиёфаси қаерда кўринади, десангиз, шулар-
ни айтиб бергим келади. Бу том маънода 
инсон қадрига, уни улуғлашга қаратилган 
саъй-ҳаракатлардир.

— Бу ерда асосий вазифа барибир 
ижтимоий ходим зиммасида қоляпти. 
Ижтимоий ходим контингенти кўпайиб 
кетаверишидан хавотир олмайдими? Ма-
салан, нуқул муаммоли оилалар ҳақида 
хабар бераверсам, маҳалламда кўрсаткич 
ёмон бўлса, ишим салбий кўринади деб 
ҳолатни яшириш кузатилмайдими?

— Йўқ, олдимизга рақамлар ортидан қу-
виш эмас, натижага эришиш вазифаси қў-
йилган. Шу сабаб, ижтимоий ходим қанча 
кўп муаммони аниқласа, шунча яхши ишла-
япти деб биламиз. Шунинг учун хизмат тур-
лари кўпайтирилиб, жойларда ходимларга 
эҳтиёжни қоплаш борасида ҳам агентлиги-
миз тинимсиз изланиш олиб бормоқда.

— Демак, қанча кўп бўлса, шунча 
яхши.

— Ҳа. Ҳозиргача нафақа олиб келган, 
аммо ногиронлиги бўлмаган кўплаб шахс-
ларни аниқладик. Айни пайтда ижтимоий 
кўмак олмаган, лекин ёрдамга муҳтожлар 
ҳам топилди. Буларнинг барчаси ижтимоий 
ходимларнинг маҳаллама-маҳалла юргани 
сабаб аниқланди. Масалалар ҳал этилди. 
Мақсадимиз — шундай инсонларни топиб, 
тезроқ жамиятга қўшиш, ижтимоийлашуви-
ни таъминлаш, спортга, ишга жалб этиш.

Ижтимоий ходим нафақат иш бажарув-
чи, балки инсонлар руҳияти, ҳаётини, демак, 
жамиятни ўзгартиришга катта ҳисса қўша-
диган шахс. Бу ҳар бир ходимга жуда катта 
масъулият юклайди. Бу  масъулият статистик 
рақамлардан қочишга эмас, ишлашга, қандай 
оғир қатламда бўлмасин, шахснинг ижти-
моийлашувини таъминлашга қаратилган.

— Ҳозир ишлаётган психолог кадрлар-
нинг малакаси қай даражада? Истаймиз-
ми-йўқми хориж тажрибасини ўргана-
миз. Уни ўзимизга мослаштириш қандай 
кечяпти?

— Тўғри савол бердингиз. Биз халқаро 
тажрибани ўрганамиз. Чунки бошқалар бу 
жараёндан ўтган. Айни пайтда ушбу тажри-
бани ўзлаштиришимиз, миллий муҳитга 
мослашимиз зарур. Бу борада ўрганишлар 
олиб боряпмиз. Илмий ишлар қилиняпти. 
Ўйлашимча, қисқа муддатда жуда катта ил-
мий асос яратиб оламиз. Чунки агентлик ти-
зимида ишлаш истагидаги психологлар сони 
кунма-кун ошиб бормоқда. Бир гал Тошкент 
шаҳрининг Бектемир туманида битта ўринга 
75 нафаргача номзод ариза топширди. Бу — 
кучли рақобат, шунга яраша малакали кадр-
ларни саралаб олиш имкони, дегани.

Номзодлар билан суҳбат чоғида, аввало, 
бу тизимга қизиқиш юқори экани маълум 
бўлди. Улардаги қизиқиш фақат иш топиш, 
яхшироқ маош эмас, балки ривож ланиш, 
ўз касбининг устаси бўлиш истаги билан 
боғлиқлиги кишини қувонтиради. Чунки 
психолог кўпроқ одамлар билан ишлаши, 
турфа жараёнларни кўриши, аҳолининг 
ҳар хил қатламини ўрганиши керак. Биз-
нинг тизим айнан шу имкониятни бергани 
учун психологлар Ижтимоий ҳимоя мил-
лий агентлиги тизимида ишлашни истайди. 
Улар бу ерда инсонларга яхшилик йўлида 
хизмат қилиб, профессионал кўникмасини 
оширади. Шунга таяниб айтдимки, яқин ке-
лажакда аҳолига психологик ёрдам бериш 
борасида жуда катта мактабга эга бўламиз.

Ижтимоий хизматлар миллий агентлиги 
тизимидаги психолог ходимлар доим мала-
ка ошириш курсларида ўқиб, билим ва кў-
никмасини мустаҳкамлаб боради. Масалан, 
ўтган йил охирида халқаро экспертларни 
чақириб, ижтимоий ҳимояга муҳтож аҳоли 
қатлами билан қандай ишлаш, уларга қай 
йўсин консультация бериш, ижтимоий хо-
дим, шу тизимдаги психолог қандай касбий 
ва шахсий компетенцияларга эга бўлиши ке-
раклиги борасида тренинглар ўтилди.

Бундан ташқари, психологларнинг билим 
ва кўникмаси мунтазам мониторинг қили-
ниб, ҳар чоракда психологлар кўрсатаётган 
хизматлар баҳолаб борилади. Шу орқали 
ҳудудлар бўйича қайси тоифадаги ишлар 
кўпроқ кузатилаётган бўлса, мутахассислар-
ни ўша тенденция бўйича кўпроқ ишлашга 
йўналтирамиз. Бунинг учун махсус малака 
ошириш институтимизда модуллар ишлаб 
чиқилган. Барча психолог онлайн кабине-
ти орқали кириб, ундан фойдалана олади. 
Қисқаси, ҳам учрашувлар, ҳам кейс менеж-
мент орқали мутахассисларимизнинг ма-
лакасини мунтазам ошириб боряпмиз. Шу 
орқали ўзимизнинг кучсиз жиҳатларимизни 
аниқлаб, бартараф этиш чоралари кўриб 
борилмоқда. Натижада психологларимизда 
профессионал ўсиш кузатиляпти.

— Жамиятимизда асосан қайси тоифа-
да психологик ёрдамга эҳтиёж кўпроқ?

— Статистикамизга кўра, асосий иши-
миз имконияти чекланган инсонлар билан 
боғлиқ. Улар билан нафақат индивидуал, 
балки оиласи билан ҳам ишлаймиз. Яъни 
ногиронлиги бўлган шахс билан тўғри му-
носабат ўрнатиш, қандай қўллаб-қувватлаш 
кераклиги ҳақида оила аъзоларига тушун-
ча берамиз. Чунки тажрибамизда ногирон 
фарзандига “Бу ногирон, фақат эрталаб 
овқат еса, кечки пайт ухласа бўлди”, деб 
қараганларга ҳам дуч келдик. Ногиронлиги 
бўлган шахсга қараш ҳам муайян кўникма, 
билим талаб қилади. Шунинг учун зарур 
ҳолатда оилалардаги психологик муҳитни 
яхшилашга ҳаракат қиламиз, муносабат-
ларни ўргатамиз. Шунингдек, бошқа йўна-
лишларимиз ҳам бор. Васийликнинг ижти-
моийлашуви, оғир касалликка учраганларга 
хасталикни енгишда кўмаклашиш, оилавий 
низолар, тазйиқ ва зўравонликка қарши ку-
рашиш шулар жумласидан. Умуман, барча 
тоифадаги инсонларга ички имкониятини 
очиб бериб, ижтимоийлашувида кўмакла-
шиш, жамиятнинг фаол аъзосига айланти-
риш энг долзарб вазифамиз.

Бу борада ҳам ютуқларимиз бор. Ма-
салан, Қуйи Чирчиқ туманида яшовчи аёл  
2 фарзандидан воз кечиш арафасида турган 
эди. У билан ишлашимиз натижасида бола-
лар оилада сақлаб қолинди. Бундай мисол-
ларни яна кўплаб келтириш мумкин.

Ижтимоий ҳимоя миллий агентлиги юрт-
дошларимизга бепул психологик ёрдам бериб, 
оилаларни, жамиятимизни “Бир бўлсак —  
ягона халқмиз, бирлашсак — Ватанмиз!” де-
ган ғоя атрофида бирлаштириш йўлида хиз-
мат қилишга бел боғлаган.

“Янги Ўзбекистон” мухбири
Боборавшан ҒОЗИДДИНОВ 

суҳбатлашди.

Янги Ўзбекистондаги 
энг катта ислоҳотлардан 
бири, шубҳасиз, аҳолини 

ижтимоий қўллаб-
қувватлашга қаратилган 

ишлар бўлди. Дастлаб 
“Темир дафтар”, “Ёшлар 

дафтари” ва “Аёллар 
дафтари” жорий 

этилиб, аҳолининг 
муайян қатламига 

зарур кўмак берилди. 
Бугунга келиб, бундай 

қўллаб-қувватлов янги 
босқичга олиб чиқилди. 

Ижтимоий ҳимоя миллий 
агентлиги фаолияти 
йўлга қўйилди. Ушбу 

агентликнинг эътиборга 
молик ишларидан бири 
психологик ёрдамнинг 

жорий этилишидир.

Ижтимоий хизматлар миллий агентлиги 

тизимидаги психолог ходимлар доим малака 

ошириш курсларида ўқиб, билим ва кўникмасини 

мустаҳкамлаб боради. Масалан, ўтган йил охирида 

халқаро экспертларни чақириб, ижтимоий ҳимояга 

муҳтож аҳоли қатлами билан қандай ишлаш, уларга 

қай йўсин консультация бериш, ижтимоий ходим, 

шу тизимдаги психолог қандай касбий ва шахсий 

компетенцияларга эга бўлиши кераклиги 

борасида тренинглар ўтилди.

ва  билимларини шакллантиришга эътибор 
қаратдик. Кучли жиҳатларини кўрсатиб бе-
ришга уриндик.

Яна бир жиҳат шуки, оилада низо бор 
экан. Масалан, она-бола муносабати мўъта-
дил эмас. Бу бевосита психологик  муаммо. 
Яъни мулоқот кўникмаси йўқлиги учун ои-
лада тарқоқлик вужудга келган. Ногирон-
лиги бор она, турмушдан ажрашган қиз ва 
уйга эгалик қиладиган ўғилнинг кичкина 
бошпанада жойлашиши... ҳолатни тасаввур 
қиляпсизми?!

Хуллас, улар билан бир ой шуғулландик. 
Натижада фуқаро фарзанд тарбиясидаги 
хатоларини англади. Уларнинг барчаси ўза-
ро мулоқотдаги камчиликларини тушунди. 
Бутун оила мақсадга эришишида уларнинг 
ҳар бири қандай вазифага эга экани, ким 
нима қилиши кераклигини англаб етди. На-
тижада оила даромадини ошириб, субсидия 

асосида уй олиши мумкинлигини тушунди. 
Шу тариқа битта оилада ҳамжиҳатлик пайдо 
бўлди. Бу энг муҳим фактор. Оила аъзолари-
нинг ҳар бири кам бўлса ҳам даромад топа-
ди. Умумий мақсади — уй олиш. Аммо ўша 
ҳамжиҳатлик йўқлиги сабаб аёл тинимсиз 
давлат идораларидан уй сўраб келган. Пси-
хологик ёрдамдан сўнг ўғил ҳам, турмушдан 
ажраб келган қизи ҳам, ҳатто ногиронлиги 
бўлган она ҳам ишлаб, пул йиғиб уй олади-
ган бўлди. Иш самарасини билиш учун ушбу 
фуқаронинг фикри билан қизиқдик. “Шун-
чалик ҳолатга тушиб қолган эканманки, 
ўзимнинг кучли жиҳатларимни билмаган, 
фарзандим билан муносабатни ҳам тўғри 
йўлга қўя олмаган эканман. Ваҳоланки, унга 
меҳр бериб, меҳр олишим керак экан. Оила-
мизда тинчлик ҳукм сура бошлади. Бу бево-
сита соғлиғимга, набираларим тарбиясига 
ижобий таъсир қиляпти. Олдимга мақсад 
қўйдим: фарзандларимга таълим бериб, мак-
табда яхши ўқишига ҳаракат қиламан. Дарс-
ларини кузатиб бораман. Умид қиламанки, 
улар оиламизга катта муваффақиятлар олиб 
келади”, деди. Бу — битта оила билан бир ой 
шуғулланганимиз орқали эришилган натижа. 
Шунчаки гаплар эмас, аниқ илмий асосда 
олиб борилиб, оиланинг ҳар бир  аъзоси би-
лан алоҳида шуғуллангач, эришилган нати-
жа. Энди тасаввур қилинг: жамиятда бундай 
оилалар қанча? Мана шунинг ўзиёқ бугун 
ижтимоий ҳимоя тизимида психологик ёрдам 
қанчалик муҳимлигини кўрсатади.

Шу ўринда аниқ рақамларга мурожаат 
қилсак. Масалан, ўтган йилда психологла-
римиз ижтимоий ҳимояга муҳтож 36 минг 
343 кишига хизмат кўрсатган. Булар орасида 
воя га етмаганлар ҳам бор. Яна бир жиҳат: 
хизматдан фойдаланганларнинг кўпчилиги-
ни аёллар ташкил этади. Яъни 29 минг 946 
аёл ва 6397 эркак психологик ёрдам олган.

Бу рақамлар жорий йилда олдимизга 
жуда катта вазифалар қўяди. Савол туғи-
лади: нега эркаклар аёлларга нисбатан 
кам мурожаат қилган? Бунга эркакларнинг 
ёрдамга муҳтож эмаслиги сабабми ёки 
бош қа омиллар борми? Ёки аёлларни қий-
наётган, уларгагина хос муаммолар нима-
дан иборат? Бундай саволларга тахминий 
жавобларимиз бор, албатта. Аммо реал 
тажриба яна янги қирраларни очиши, биз 
билмайдиган жиҳатлар бўлиши мумкин. 
Шу боис, ушбу хизматларни мамлакатнинг 
барча ҳудудида амалга ошириб, фуқаро-
ларнинг руҳий ҳолати, психологик ёрдамга 
эҳтиёжини ҳар томонлама таҳлил қилиб 
бормоқдамиз.

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!


